
F037-001,01 CONCORDIA Alter vnnd newer/ guter/ auch boͤſer Glaubensſtrittiger lehren/ verglich=
F037-001,02 ne beſchreibung/ mit fridgiriger bitt/ vnd vermanung/ man woͤlle forthin/ die from̄en Ludgeriſchen/
vnd dergleichen Chriſtimen=
F037-001,03 ſchen/ vnuerdambt laſſen/ beſunder Jr ſchonen/ auch jrer Euangeliſchen Lehr/ leben/ loͤblich nach
folgend/ dem glauben zufaln/ vnd mit jn Concordieren. Sunſt auſſerhalb der vorgenanten/ anderer Se[…]ten vnnd Rotten
aller miteinander abſtehn/ der anderſt wil zum leben/ der Statt Gottes eingehen: dann wo nicht lieb vnd ainigkeit/
nur zanck vnd hader iſt/ da wird auch trew vnd Glauben weit feuler/ dann der miſt. Concordia Fratrum, \{}& amor
proximorum, piusque conſenſus coniugum Deo \{}& ho=
F037-001,04 minibus probentur, rogate idciro que ad pacem ſunt Hieruſalem. Eccle.25. Pſal.12 I. Concordirt Mit
des Heiligen Roͤmiſchen Reichs abſchiden/ durch man=
F037-001,05 cherley Lehrer zeugknuß/ auff die Heiligen Geſchrifft/ mit vernuͤnfftiger beweiſung gegruͤndet. F.
Ioan. Naſs. S. A. C. Anno M. D. LXXXIII. Fr. Ioan Naſs, Epiſcopus Belli=
F037-001,06 enſis, S. A. C. ć. Fuͤrſtlicher Durchleuch=
F037-001,07 tigkeit Ertzhertzogs Ferdinanden zu Oſterreich/ ć wey=
F037-001,08 land Hoffprediger zu Jnſ zbruck/ Suffraganeus Brixinenſis, ent=
F037-001,09 beut vnnd wuͤnſchet allen rechtglaubigen genad/ frid/ vnd ainnigkeit/ durch Chri=
F037-001,10 ſtum die ewigen warheit. DJeweils dann auch der weiſe Mann/ oder Jeſus Sirach/ Freundli=
F037-001,11 cher Leſer/ gentzlichen darfuͤr gehalten/ vnnd ſchrifftlichen hinderlaſſen/ daß drey ding bey Gott vnd
den Menſchen/ inn beſonderm hohen werth vnnd anſe=
F037-001,12 hung ſeyen/ benentlich die bruͤderliche ainigkeit/ nachtbarliche lieb/ vnnd eintraͤchtigkeit der Ehe=
F037-001,13 leut/ welches dann vmb ſouil mehr warhafftigen erſcheinet/ je gewiſſer ſolches von einem Gott
erleuchten Mann vnauß=

F037-001,14 leſchlichen dittirt/ vnnd von Gott vnd aller Welt bißanher vnuerneint blieben iſt. Derwegen hat es
kein vbels anſe=
F037-001,15 hen gehabt/ auch nicht ein gerings freudengeſchray( als et=
F037-001,16 liche außſchreiben) verurſachet/ das vor wenig zeit/ jhr nicht vil zuſam gethon/ doch vnder viler naͤm/
welche biß auff dato des vnauffhoͤrlichen zancks vnnd haders ſelbſten muͤht/ ein Concordiam oder ainigkeit auffs papier/
vnnd mit vil goſſen Buͤchern vnnd hoben Titulin/ ins Landt gebracht haben/ ć Jſt nun Gottes Geiſt darbey/ wie ſein wort
drin geruͤmbt wird/ nach dem ſchein/ ſo wirds ge=
F037-001,17 wiß mit nutz vnnd feuchtbarlicher ainigkeit beſtehen wer=
F037-001,18 den/ vnnd aller widerwill im Heiligen Reich ein endſchafft nehmen. So gute Fruͤcht hat man von
guten Baͤwmen zu gewarten/ Ja nur allein der guͤtige/ gute Gott iſts/ der die ſeinigen inn ſeinem Hauß macht einmuͤtig
leben/ deſ=
F037-001,19 ſen ſich hat jederman zu frewen/ da entgegn bey den Gott=
F037-001,20 loſen keine rechte Concordia oder ainigkeit beſtehen kann. Vnd wollte Gott von Himel/ daß mans
doch betrach=
F037-001,21 ten thet/ wie es ſo ein nuͤtzliches/ ſuͤſſes/ frewdenreiches le=
F037-001,22 ben waͤre/ wo die Menſchen ſambtlichen als Bruͤder bey=
F037-001,23 einander eintrechtigklichen wohnen theten/ wie dann billich alle die zuthun ſchuldig ſein/ die ſich
des fridliebenden ſuͤſſen Namens Chriſti Jeſu/ vnd ſeines heiligen Euangeliums zu frewen pflegen/ beuorab die ſolches
andern fuͤrzutragen vnd einzubilden ſchuldig ſein/ als anderer Lehrer vnnd Fuͤrſte=
F037-001,24 her. Bey dem wird man euch( ſprach Chriſtus zu ſeinen glaubigen erſten Fuͤrſten vnnd Predigern)
erkennen/ daß jhr meine Juͤnger/ vnd mit zugehoͤrig ſeit/ wann jhr die lieb vnder einander behalt. Wo aber die liebe
ainigkeit nicht iſt/ da wird auch aller Glauben/ Kunſt vnd Weißheit eytel vnd vnnuͤtz. Was wird dann die vnruͤbig/
zaͤnikiſch/ vermaint ge=
F037-001,25 ſchickligkeit gelten muͤgen/ darbey weder Glauben noch traw=
F037-002,01 en/ weder weißheit noch ainigkeit geſpuͤrt wird? Dieweil wir aber des jetzt gemelten Concordi Buchs
enhalt nicht on ſonder vrſach verdaͤchtlichen fuͤrkam/ als wel=
F037-002,02 ches bald mehr die zwytraͤchtigkeit der mancherley Chriſten ſolt mehren/ dann ſolche abſchaffen/
auffheben/ oder abweh=
F037-002,03 ren/ demnach ich alsbald ſolches Buch anfieng eilendes zu exa=
F037-002,04 minirn/ vnnd das vnaͤrtig/ widerwertig außzumuſtern/ welches Examen aber etlichen vnweiſen
deriſoribus nur ein Vexamen geacht worden/ da ichs ja auffs euſſeriſt gut vnnd einſtlich gemaint hab. Andere nit glaß
lauter/ haben nur ex abundantia cordis, jre Satyra e( weitter nichts zur ſachen) außgoſſen. Die dritten blatzen darein/ wie
der Kuntz inn die Wolffs gruben. Derhalben ich mich beſſer beſunnen/ vnd hab ein Rele=
F037-002,05 ktion vnd Widerruff darauff publicirt/ innmaſſen ſie mich angeredt/ ſie verabſchaidt/ gentzliches
fuͤrſchlags/ forthin ſol=
F037-002,06 cher zaͤnckiſchen/ vnrainen ſtudien muͤſſig zugehn/ Es ſey dann daß ich groͦblichen daruͤber verurſacht
werd/ wie dann offt geſchehen iſt/ ſonder wil vil mehr vnnd lieber meines be=
F037-002,07 ruffs ingedenck/ nach frid vnnd Gottſeliger ainugkeit trach=
F037-002,08 ten helffen/ darzu rathen/ daruont wegen ſchreiben/ ſchrey=
F037-002,09 en/ predigen vnnd lehren/ Wer dann Ohren hat zuhoͤren/ der hoͤre/ wers nicht recht vor jhm hat/
kein Kind des fridens iſt/ der mag zancken/ lugen dichten/ nach rache trachten/ biß er ſein einſen muͤht vnnd bezalt wird/
nach art ſeiner ar=
F037-002,10 beit nutzbarkeit. Deſſenhalben ich mir diſen Tractat/ nach vnnd vber die vordern Streitſchrifften/
vnder dem Namen vnd Titul Mancherley Concordia, als Euangeliſcher/ Lud=
F037-002,11 geriſcher/ auch Saͤchsſiſcher ainigkeit hab woͤllen gefallen laſſen/ nicht allein darumb/ ſintemal zum
anfang dreyer=
F037-002,12 ley lieb/ als Weibs vnd Manns/ der Geſchwiſterten/ vnd der Nachtbarſchafft gemelt/ vnnd gleichſam
zum grund ge=
F037-002,13 legt worden/ ſonder vil mehr/ ſolche vilfeltige vnder=
F037-002,14 ſchidliche ainigkeit rechtmeſſig verainigt zu dem ainigen ver=
F037-002,15 ainiger/ zu Gott ſelbſten gericht iſt. Dan̄ wo iſt ſo groſſe einhelligkeit jemals zwiſchen Weib vn̄ Man̄
geſpuͤrt worden/ als zwiſchen Chriſto vn̄ ſeiner Ge=
F037-002,16 ſponſen/ ſeiner Kirchen/ ſeiner Schaͤflein/ vnder eines ainigen hirtens fuͤrſorge/ von welchener ſprach
zu S. Petro: Du wai=
F037-002,17 de meine ſchaͤflein:ja auch du confirma vn̄ beſtettige deine bruͤ=
F037-002,18 der/ ć Diß zu den hirten/ jens zu den ſchafen vermerckt wird. Fragt jemand noch ferrer/ wer
dieſelbige Kirchen oder Braut Chriſti ſey?Antwort:Alle die ſo gemainſchafft der Heiligen glauben/ haben vnd lieben.
Omnium San=

F037-002,19 ktorum, dicit Auguſtinus, vna eſt Concordia, vnd Chry=
F037-002,20 foſt. in Ioan. cap.17. Hom.81. Potentiorem pacem quam ſi=
F037-002,21 gna demonſtrat, Da entgegen weder Setten noch Rotten/ das Reich Gottes je nicht beſitzen kuͦnnen
Weil wir dann all Bruͤder in Chriſto ſein/ die wir vns des Chriſtlichen namens troͤſten/ vnd darneben ſtets einander haſſen/
verdammen vnd außrichten/ Jſts warlich zubeſorgen/ jr vil werden ſcheittern/ der thuͤr fehlen/ vnd mit bloſem/ in die
koln platzen. Dann wer ſeinen Bruder/ ſeinen auch Chriſten/ haſſet/ der iſt ein Moͤrder/ Ja der nur Racha murrt/ oder
tho=
F037-002,22 richt verdambt vnd ſchnurt/ des Helliſchen Fewers werth. Es gehoͤrn auch nit allein wir hieiche
Bruͤder zu ſolcher gemainſchafft der Heiligen Gottes Concordia e, diſer Land/ oder der gantzen Leutſchen Nation/ ſonder
es gehoͤren auch ebenmeſſig die weitlendigiſten/ ſowol als die benachtbarten. Summa aller Nation Euangeliſche menſchen/
vnder hochge=
F037-002,23 dachtem ainigen leib Chriſti/ der geiſtlichen Statt Hieuſa=
F037-002,24 lem/ der Geſponſen Chriſtlicher Kirchen/ oder gemainſchafft der Heiligen. Dann alſo ſchreibt S.
Joannes/ daß auß allen Landen/ Nationen vnd Sprachen/ zu dem ainigenHirten vn̄ Breutigam Chriſto/ zu dem ewtgen
leben/ wie die Bruͤder/ Nachtbarn/ Eheleut zur Hochzeit geladen ſein/ nicht als nur liebe Gaͤſt/ ſondern als die nechſten
beim Breutigam/ ja als die Braut ſelbſt/ die Chriſtum in vnd ober ſich haben/ vnnd er in vnnd vnder jnen wohnen werd.
O wol dem/ der im Reich Gottes/ ob ſolcher Malzeit/ mit dem hochzeitlichen Klaid/ der rechten Concordix vnd ainigkeit
geſehen wird. O wol ein Fei=
F037-002,25 nes vertreulichs vnd nuͦtzlichs ding waͤrs/ wan̄ wir Chriſten vnnd Nachtbauern/ als Bruͤder vnnd
Eheleut im Hern/ in Gott angenemer Concordia vnnd ainigkeit verglichen wuͤr=
F037-003,01 den vnd verharten. O ſo bitte/ wer genad zu bitten hat/ vmb frid vnd ruhe gedachter Bruͤder/
Schweſter vnnd Nachtbar=
F037-003,02 ſchafft/ die im Glauben Chriſto/ dem Himliſchen Breuti=
F037-003,03 gam vertraut/ vnnd wie ein Gott auff einen Felſen gebaut ſind. Rogate, qua e ad pacem ſunt Hieruſalem,
ć Ferners aber/ wer zu ſolchem Goͤttlichen werck vnnd bawe der ainigkeit nicht dienſtlichen/ ſonder widerwertig iſt/ oder
gernſein wolt/ wie etwan Sanaba Ballat, Arabs, vnd die Ammonitten/ ſolcher woͤllen wir vns gantzlichen entbrechen/
vnnd jrer gewonheit muͤſſig gebn/ Gleichwol ſie mit hertzli=
F037-003,04 cher trawrigkeit dem gerechten vrtheil Gottes befelhend/ da alle ding/ nach rechtem ſinn geurtheilt
warden. Derhalben ſollen ſie wol vor der gerechten zeit/ vnſert halben vnuerdambt bleiben/ ſo ferr ſie nicht vorlengſt/
vnd allberait proprio iudi=
F037-003,05 cio, ſich ſelbſten einander verdammen/ wie aller Rotten vnnd vnglaubigen brauch iſt/ als Sanct Paulus
bezeugt. Ich hab aber die manigfaͤltigen Concordiam nicht nur von dem dreiſſigiſtn Iar der mindern zahl ange=
F037-003,06 fangen/ ſondern von des Newen Teſtaments vrſprung/ durch die fuͤnffzehen hundert Iar lauffend/
erzehlt/ was maſſen die Statt Gottes/ des Apoſtoliſchen Heers vnnd Glaubenßgenoſſen/ wider des Teuffels Freyſtatt dieſer
ſchnoͤden Welt/ vnnd Babyloniſche gezelt/ ſich jederzeit/ vnd inn einem jetzwedern hundert Iar beſonderbar verhalten/
wer jhre obriſte Befelchs vnd Haubtleut/ was jre Kriegß=
F037-003,07 recht vnd Artickelbrieff oder Dogmata, was vnd wer feind oder freund geweſt: auch von jrer
gegenwehr vnd Stratagema=
F037-003,08 ten, Alſo daß ſich dann entgegen vnſerer zeit laͤuff/ mit einem jetzwedern vorgehenden hundert
verglichen/ concordirt/ vnnd vbers ſtenglein durchs Creutz diſſonirt/ gleichſam was zum todt/ zum todt: was zum leben/
zum leben geordnet worden/ dan̄ es auff ſolchen Waalſtaͤten nicht anderſt zugehen im brauch iſt. Vnd wann jemand
ſolche ding wolte mit fleiß nach leng beſchreiben/ der wurd vil leut zu verwunderung treiben/ we=
F037-003,09 gen der ſeltzamen veraͤnderung aller Regiment vnnd Men=
F037-003,10 ſchen Ordnung/ vnnd wie wunderbarlich allein das worte Gottes/ vnd ſein ordnung beſteht vnnd
bleibt in ewigkeit: wo vnd wann es ſonſt alles zerfellt vnd auffhoͤrt/ es ſey dem Teuf=
F037-003,11 fel vnd ſeinem Reich lieb oder laid/ Doch hab ich allein gegen einander geſetzt zur Concordi prob/
die mancherley lehren/ Religionen/ auff vnnd abnemung der Catholiſchen/ welche dann nicht anderſt jederzeit/ dann wie
die Apoſtel ſelbſten zum ſtreit berait/ hin vnd wider gewandert vnd peregrinirt iſt. Jetzt hat der Glauben da/ bald der
mißglauben dort/ der eiffer hie/ der abfall/ aͤnderung/ freyſtellung anderſtwo ge=
F037-003,12 regirt: Alſo daß der Statt Gottes Kriegßheers Artickel
F037-003,13 brieff/ Kriegrecht/ Catholiſches/ Apoſtoliſchees Glaubens ſelten vber vil hundert Iar vnuerkehrt an
einem ort blieben/ im alten vnnd erſten werth/ Rom allein außgenommen/ da Sanct Petrus des Catholiſchen Glaubens
grundt beſchuͤ=
F037-003,14 tzet/ weil Chriſtus fuͤr ihn gebeten/ daß ſein Glaub nicht ſol vnderligen. Dann ja Chriſtus der recht
grundt vnd haupt=
F037-003,15 ſtein im erſten hundert Iar geborn iſt/ zur zeit Auguſti/ da alle Welt im frid/ vnder einem Roͤmiſchen
Haupt waren. Dazumal hat der Son Gottes ſein ewiges/ fridlichs Reich/ ſein Kirchen auff ſolchen Felſen gebawet/ den
weder Ketze=

F037-003,16 rey noch Tyranney vmbſtoſſen oder außreutten kuͤnnen/ vnd fallen. iſt ſolcher Glauben von
Hieruſalem vnd Rom außgangen in alle Welt/ wie der heilig Chryſoſtomus ſolches vnder die groſſen Wunderwerck Chriſti
zehlt/ daß ſolcher Glauben in zwaintzig oder dreiſſig Jaren/ ehe Hieruſalem geſtuͤrtzt vnd verhergt worden/ gaͤhling wie
der Blitz alle Welt durchkro=
F037-003,17 chen hab/ wie Sanct Paulus dann auch an die Roͤmer vnnd Colloſenſer vermeklt/ den Catholiſchen
Glauben geprediget/ vnd gelobet in aller Welt/ welches alleu Rotten vnnd Setten weit fehlt. Jm andern hundert Jar/ iſt
das Roͤmiſche Reich/ inn frembde/ außlendiſche/ Hiſpaniſche Regierung kommen/ welche die Statt Gottes durchaͤcht/
vnnd ſie darob den kopff zerſtoſſen/ vnnd einem newen Perſiſchen Reich ha=
F037-003,18 ben vrſach geben. Jm dritten hundert iſt das Reich an die Chriſtglaubigen kommen/ als an
Conſtantinum Magnum, vnder welchem ſich das Chriſtliche Kriegßuolck viler muͤhe ergetzt/ vnnd iſt der Catholiſche
Glauben durchs gantz Roͤ=
F037-003,19 miſchen Reich/ mit geiſtlichem vnd weltluchem forttrieb/ aber ein mahl durchauß geprediget vnd
exercirt worden/ mit Kir=
F037-003,20 chen bawung/vnd Biſtumb ſtifften durch auß vnd auß. Jm vierdten hundert iſt das eyſere/ groß/
ſtarck/ weltlich/ Roͤ=
F037-003,21 miſche Reich in abſchlaipff kommen/ vnnd in vil kleiner Koͤ=
F037-003,22 nigreich zertheilt worden/ als inn das Welſche/ Teutſche/ Franckreichiſche/ Hiſpaniſch/ Engel-
lendiſch/ Affricaniſch vnnd Syriſche/ ć Jm fuͤnfftenhundert hat das Roͤmiſche Reich nichte mehr zu gebieten gehbt inn
wellichen ſachen/ gegen dem Nidergang: iſt allein im Auffgang bey den Griechen vnnd Talianern blieben/ biß zur zeit
des groſſen Keiſers Carls. Jm ſechſten hundert hat der Babyloniſche Track ſein Kriegßuolck allerley Setten gemuſtert/
vnnd ein newes Mahometaniſches Reich auffgericht/ welches wie ein ewige Ruthen der vndanckbaren Chriſten/ vnnd des
Roͤmi=
F037-003,23 ſchen Reichs Garauß. Jm ſibenden hundert hat gedach=
F037-003,24 tes Mahometiſche Kriegßuolck mit gewalt vberhand ge=
F037-003,25 nommen/ die allerley Setten leidlich durch des Mahomets freyſtellung/ vnd newe Concordiam des
Altorans/ die ſich Saratenen genant/ Jndiam/ Aſiam/ Syriam/ Egy=
F037-003,26 pten/ Libyam/ auch Aphricam vnnd Hiſpaniam beherſcht/ den Catholiſchen Glauben außgetilget/
den Sectiſchen bey=
F037-004,01 fallend/ alles was Catholiſch/ Roͤmiſche oder Baͤbſtiſche geweſt/ grewilch verfolget. Jm achten hundert
hat ſich das Roͤmiſche Reich/ ſeines erlitnen ſchadens im Auffgang/ zum theil ergetzet/ gegen dem Nidergang/ durch
Carolum Magnum, den Chriſtlichiſten Keiſer. Jm neundten hun=
F037-004,02 dert kame des Reichs Stepter an die Teutſchen. Jm ze=
F037-004,03 henden hundert erheben ſich newe Koͤnigreich/ in Poln/ On=
F037-004,04 gern/ Boͤhem/ vnnd gegen Mitternacht. Jm ailfften re=
F037-004,05 girn vnd ſtreitten die Niderlendiſchen frommen auß Franck=
F037-004,06 reich/ ć gegen dem Auffgang in Aſia/ vnd Syria wider die boͤſen Saraienen. Jm zwoͤlfften hundert
drehet ſich das Radt wider herumb/ vnnd erwecket der Teuffel das wild Tartariſch vnmenſchliche volck/ zum vndergang
vnd voͤlliger außreuttung der Catholiſchen Chriſtenheit/ wo es muͤglich. ij Jm dreyzehnden kame das Tuͤrckiſche
Otthomanniſche vberſich: ein abfaim aller Gottloſen/ verlaugneten Chriſten. Damit aber ſolches Mammeluckiſche Reich/
die Chriſten=
F037-004,07 heit nicht auff einmahl außreutte/ wie jr boͤß fruchtloß le=
F037-004,08 ben wirdig/ ſo hat jnen Gott auch nachfolgends/ vnd beneben andere Tyranniſche Regiment an die
ſeitten geſtellt/ boͤß mit boͤſen zu vexiren/ als da ſind die Moſcouitten/ die Scyt=
F037-004,09 ten vnnd Perſier/ die dem Tuͤrcken im zaum ligen/ auff daß er nicht voͤlligklichen mag die Chriſten
bekriegen. Gott al=
F037-004,10 lein ſey vnd danck/ welches wehren mag biß ein Interre=
F037-004,11 gnum Imperij folgt/ zertrennung vnnd abfall von dem gantzen Catholiſchen/ Heiligen/ Roͤmiſchen
Reich vnnd Glauben/ vnnd das kleine Hoͤrnlein der Antichriſt eintritt/ vnnd ein lang begerte Freyſtellung/ den grewel an
der heili=
F037-004,12 gen Statt auffricht/ den Catholiſchen Glauben/ vnnd ſeinen Schawthurn Apoſtoliſches Cathedra e, ja
alles was gut vnnd Goͤttlichen iſt/ abbricht:Saltem pax in diebus noſtris. Zuletzt jetzt noch bey Mannsgedencken/ ja inn
vnſern taͤgen/ darin der Catholiſche Glauben bey den Europiſten ab/ die boͤßheit/ vnnd allerley Setten Jrrthumb vberhand
nimbt/ geht die Sonn gegen dem Nidergang/ vnd pflantzen die Lu=
F037-004,13 ſitanier oder Portugaleſer den Catholiſchen Glauben vnnd Regierung gar inn den ferriſten Jndien
gegen dem Auff=
F037-004,14 gang/ die Spanier aber gegen dem Nidergang inn America/ da ſie an bayden euſſeriſten oͤrtern der
Welt im Crickel her=
F037-004,15 umb beynahe zuſamen kommen/ jetzt ainigem Catholiſchen/ Maͤchtigiſten Koͦnig Philippo vnder-

worffen. Schaw was des Apoſtoliſchen Stuels ſegen/ des Cathiliſchen Glau=
F037-004,16 bens lieb/ thue vnnd außricht? Da entgegen andere vngehor=
F037-004,17 ſame Rebellionoſten auff jhrem aignen herd/ nicht ruhe ha=
F037-004,18 ben koͦnnen: Darzwiſchen aber geht es allzeit an ein leiden/ ſtreitten/ kempffen/ vnnd geiſtliches
fechten/ der Statt Got=
F037-004,19 tes/ vnnd gemainſchafft der Heiligen/dann der Teuffel jhr je lenger je weniger ruhe laͤſt. Wer nun
bayder ſeits/ ja allerley zeit vnd gelegenheit/ gruͤndliche Practicam vnd Concordiam erlernen wolte/ wie es von anfang mit
der wahren Religion/ vnnd Settiſchen Jrreligion/ mit der Statt Gottes Hieru=
F037-004,20 ſalem/ vnnd mit des Lucifers Reichſtatt Babel zu ſey gan=
F037-004,21 gen/ der wirds hierin auffs aller kuͤrtzeſt gut rundt beſchrieben finden/ dergleichen in Teutſcher
ſpraach mir vnbewiſt auß=
F037-004,22 gangen. Ja da wird einer in einem jetzwedern hundert Jar/ allerley Concordiam mit vnſerer zeit
zubedencken haben/ Als erſtlichen der alten heiligen Kirchenlehrer Glaubens
F037-004,23 Artickel/ mit concordirung jetziger Practicken. Jtem/ der alten vnd newen Concilien ainigkeit. Zum
andern/ der al=
F037-004,24 ten vnd newen Ketzer vngehorſam vnnd eigenwillium/ darin ſie auch greiflichen concordiren/ vnnd
vil Seelen verfuͤren. Zum dritten/ der alten/ heiligen/ Chriſtlichen Keiſer/ Koͤ=
F037-004,25 nig/ Fuͤrſten/ Herrn vnnd Frawen/ eiffer vnnd lieb zum Gottesdienſt/ vergleichlich mit den vnſerigen
Catholiſchen Carln/ Ferdinanden/ Philippen/ ć ſambt der Reichs
F037-004,26 Abſchied wunderſchoͤne zuſam ſtimmung. Vnnd dann auch entgegen die alten vnnd newen Rebellion/
abfall/ vnglaub/ vnd Tyranney/ als der Bildſtuͤrmeriſchen Ketzeriſchen Fuͤr=
F037-005,01 ſten/ der Vandaliſchen vngehorſam vnnd verachtung des A=
F037-005,02 poſtoliſchen Stuels verglichen/ mit den ſchwatzen weibi=
F037-005,03 ſchen Engeln/ Allda ich nur ainigen maͤngel geſpuͤrt/ der etwas diſſonirt/ als inn dem daß die jetzigen
Catholiſchen mit den vorigen/ durch alle hundert Jar/der Lehr vnd Pre=
F037-005,04 dig nach/ wol concordirn/ aber mit dem heiligen leben vn=
F037-005,05 uolkommene folg erzeigen. Dargegen aber ſo fuͤhren die jetzigen Setten/ ein vnheiliges leben/
ebenmaͤſſig den vr=
F037-005,06 alten verdambten Ketzern/ aber inn der Lehr vnd Predig ſein ſie keinem durchauß gleich/ den
Heiligen gar vngleich/ ja ſie ſelbſt vndereinander zerſpalten/ an Tugenden arm/ an jrrthumben gewaltig vnd reich ſind zu
erfahren. Zu dieſem allem hat mich auch noch ein vrſach ver=
F037-005,07 mant/ als nemblich die erklaͤrung vnnd außlegung des121. Pſalms/ den ich gleich ohn gefahr/ vor/
inn vnnd nach dem groſſen Feſt aller Heiligen/ bey den Cloſterleuten zu fruͤe pflegt fuͤrzutragen/ damit ſie vnnd allerley
Zuhoͤ=
F037-005,08 rer dannoch erinnert werden/ was man bey tag vnnd nacht inn den Catholiſchen Cloͤſtern vnnd
Bethaͤuſern zubetrach=
F037-005,09 ten hab/ Die ander Predig verricht ich zu mittag im hohen Thumbſtifft. Nun da fiel mir gleich auff
das Feyerfeſt aller Heiligen Gottes gemainſchafft/ der beſchluß gedach=
F037-005,10 tes Staffelpſalms fuͤr/ der mir zwo gantzer Predig geben/ vnnd mich wider zuruck getrieben/ nach der
alten außle=
F037-005,11 gung/ zu bedencken die wunderwerck vnnd haimlichen an=
F037-005,12 ſchlaͤg Gottes/ wider aller Welt verhindernnß. Dann wie gedachter Pſalm ein rechter freudenreicher
Danck=
F037-005,13 pſalm/ vnnd der dritte auß den15. Staffel Pſalm iſt/ dar=
F037-005,14 in Hieruſalem/ vnnd das Hauß Gottes gelobt wird: So iſt aber ſolches doch weder von dem
Salomoniſchen Tem=
F037-005,15 pel/ oder Gotteshauß/ noch weniger von der jrdiſchen Statt Hieruſalem zuuerſtehen: welches
Hieruſalem Chriſtum/ vnnd alle Propheten getoͤdt vnnd verfolgt hat: Sondern es iſt von dem Geiſtlichen Hieruſalem/
von der Statte Gottes/ von der groſſen Kirchen/ vnnd gemainſchafft al=
F037-005,16 ler Heiligen/ durch Gottes Geiſt beſchrieben worden/ an welcher Statt man noch taͤglichen bawet/
vnd nur lebendige/ edelſtein/ durchs Creutz außgehaut vnd polirt/ welcher baw auff dem Juͤngſten tag gaͤntzlichen volend/
von Himel herab ſteigend/ als ein gezierte Koͤnigin zu jrem Breutigam/ welche auch vnſer Mutter genant iſt. Diſe gantze
heilige verſamb=
F037-005,17 lung/ ſo alberait bey Gott iſt vnd triumphirt/ wird die tri=
F037-005,18 umphiret Kirchen genant/ als die ſchon vbern bach iſt/ inn frid/ruhe vnnd ſicherheit: vnnd doch
auch vnſeret halben noch inn begierden ſtehen/ daß wir die außſtehend zahl/ der Heiligen Gottes erfuͤllen/ derwegen
noch herniden mitten im ſtreit: vnnd iſt ſie zwar in jr ſelbſt ainig im brauch der H. Sacramment/ im gleichen verſtand
Goͤttliches worts/ vnnd was dann zu einer Gott angenemen Concordia vnd ainig=

F037-005,19 keit gehoͤrt. So laͤſt jr aber/ſouil den vnderntheil belangend/ der ſiebenkopffet alte Track vnnd
Ertzfeind/ weder raſt noch ruhe ſie zu beſtreitten vnnd zu ſtuͤrtzen auff allerley weg vnnd gelegenheit/ durch ſeine
argliſtige/ wolgeuͤbte handtgriff vnnd Practicken/ darzu jhme auch behuͤlflichen vnſer aigenes wolgefallen vnnd boͤſe luͤſt.
Jtem/ allerley Rotten vnnd Setten/ vnnd deren Kinder vnnd fruͤcht/ die Tuͤrcken/ Tattern/ die Simoniſten vnnd falſchen
Chriſten/ welche der Kirchen Gottes ſehr bang machen/ ihr ſuͤſſes Brot eſſen/ inn ehren vnnd pracht durch ſie kommen/
vnnd ſie zu lohn mit fuͤſſen tretten/ jhr die groͤſten anſtoͤß geben/ wie der heilige Geiſt im Pſalm klagt: Wann mein
feind mir ſolches gethon het/ ſo wers zu dulden. Aber du mein mitgenoß/ du gemachter Fuͤrſt in meiner Schoß/ der du
eintraͤchtig inn meinem Hauß erhoͤcht worden/ vberfall ſie O Todt/ weil ſie nur ſein ad fruges conſumere nati, Die=
F037-005,20 nen nicht dem Herren Chriſto/ dem gecreutzigten/ ſondern jhrem Gott Mammon/ Fleiſch vnnd
Bauch/ vnnd ha=
F037-005,21 ben ein Weib genommen. Luxuriati in Chriſto,volunt nu=
F037-005,22 bere, habent damnationem ſuam, quia primam fidem ir=
F037-005,23 ritam fecere, Bleiben ins Teuffels fleiſch ſtricken verknuͤpf=
F037-005,24 fet vnnd verblendt/ welche zwar die Schluͤſſel zum Reich Gottes haben/ aber nicht darein kommen/
auch die gern dar=
F037-005,25 ein gingen/ verhindern/ welche mich die boͤſten/ ſchaͤdlichiſten feind der Kirchen Gottes geduncken/
mehr vnnd weit ge=
F037-005,26 faͤhrer/ dann alle Tyrannen oder Ketzer jemals geweſt/ oder ſein muͤgen. Dann woher kombt aller
Kirchen jammer vnnd Ke=
F037-006,01 czerey? Wo oder von wannen entſpringt ſouil Vnkrauts im Acker der Chriſtlichen Bemain/ als da iſt
Vnruhe/ Krieg/ Secten/ vnnd Rottengeiſter? Dann daß die Leut zu ſchlaͤfferig/ die Kirchen Regenten ſo gar dem wolluſt
vnnd faulkeit ergeben ſind/ mit ſehenden Augen blindt. Ey ey weil die Leut/ die Paſtores ſchlaffen/ jhren Haußgoͤt=
F037-006,02 tern/ Schatzkammern/ vnd wolluſt außwarten/ vnd das dormi ſecure ſtudieren/ da ſchleicht der Feind
herein/ vnnd ſaͤhet ſeinen Saamen mancherley Vnkrauts der vngehor=
F037-006,03 ſam/ der veraͤchtligkeit/ vnzucht/ haders/ vnbußhafftig=
F037-006,04 keit/ verſtockung/ neids/ geitzs/ vnd alles vbels ein/ ć Was muß nun die arm Herd Chriſti/ von
manchem jhrem Hirten vnnd Wollenſcherer verlaſſen thun? Ey da ſchreit ſie mit jhrem ellend/ jhr ellend ſelbſt/ jhr
ſchwaiß vnnd blut ruͤfft vnnd ſchreit gen Himel/ wie das blut A=
F037-006,05 bels? Was dann? Rogate qua e ad pacem ſunt Hieruſa=
F037-006,06 lem. O du Himliſches Hieruſalem/ O jhr Heiligen Got=
F037-006,07 tes/ O jhr obriſten Haußgenoſſen/ bittend fuͤr vns/ fuͤr vnſer ellends/ arms/ weits vnnd braits zerſtraites
Schaff=
F037-006,08 ſtaͤllichin: O bey dir oben iſt voller rhat/ ruhe/ frid vnnd prouiant inn allen mawern vnnd thuͤrnen/
durch dein vnnd ewer krafft/ kannſtu auch vns frid vnnd beſſerung erlangen. Die wir dich ja hertzlich lieben/ gemainſchafft
deiner hei=
F037-006,09 ligen Concordi vnnd ainigkeit glauben/ offentlich beken=
F037-006,10 nen/ wie ſolte es vns dann nicht zum guten gelingen? Als bald antwort gleichſam die ober Kirchen
der vnderen/ vnnd ſie troͤſtend/ vnnd ſagt: Von meiner Bruͤder vnnd Freund wegen/ wil ich deinethalben vom frid redden:
verſtehe vor GOTT. Ja von des Hauß Gottes willen/ auff daß es volend werd/ wil ich guts deinet halben fuͤrbringen/ ein
guter redmund vnnd Procurator ſein. Was nun ſolche hei=
F037-006,11 lige Himelbuͤrger/ mit Gott fuͤr tedigung oder frids redt gebrauchen/ das hat vns zum theil Joannes
eroͤffnet/ da er beſchreibt/ daß die Heiligen Gottes begert/ Man ſoll doch einſen Frid nach gerechtigkeit anſtellen/ damit
ſie ge=
F037-006,12 rochen/ die boͤſen geſtrafft/ die armen befridt waͤrn. De=
F037-006,13 nen/ vnnd allen ſo vnder dem hohen Altar Chriſto ligen/ wird geantwort: Sie ſollen noch ein kleine
weil gedult ha=
F037-006,14 ben/ biß die zahl jhrer Bruͤder( verſtehe auff Erden inn der ſtreitbarn Kirchen) erfuͤllet werd/ die auch
durch vil truͤbſal muͤſſen zum Reich Gottes eingehn. Dannen her ich bin verurſacht worden/ ein ſo luſti=
F037-006,15 ge augenſcheinliche Materi der zwifachen Kirchen ainig=
F037-006,16 keit vnnd Concordien/ vnnd jhrer widerſaͤcher/ aller Hei=
F037-006,17 ligen feind/ diſcordiesn belangend/ auff das kuͤrtziſt zu be=
F037-006,18 ſchreiben/ jhr art/ Statt/ ſtaͤrck/ waffen vnnd wehrn/ zur gegenwehr von noͤthen benennen: auch
jhrer feind/ als Teuffel vnnd Welt/ nicht verberger/ bayde gegen einan=
F037-006,19 der ſetzen/ vnnd inn die Schlachtordnung richten/ daß es auch ein Halbnarr/ vnnd ein einfaͤltiger
Menſch ſehen vnnd greiffen moͤcht/ was ein rechte oder lincke Concor=
F037-006,20 dia, was der Statt Gottes aͤnlich/ oder dem Teufliſchen Babel gleichfoͤrmig ſey/ wer mit Gott vnnd
ſeiner Kir=
F037-006,21 chen alten oder newen/ obern oder vndern concordiret/ zu=

F037-006,22 ſtimmet/ vberein treffend mit allen Heiligen Gottes/ oder wer es mit dem Fuͤrſten diſer Welt/ vnnd
mit allen ver=
F037-006,23 dambten Weltkindern hielt/ damit er ſich dieſer entſchluͤg/ vnd jenen zufluͤg. Der frid Gottes ſey mit
allen de=
F037-006,24 nen/ ſo eines guten willens ſein/ oder noch warden hie auff er=
F037-006,25 den/ Amen. Daß die Concordia oder einhelligkeit ein gutes loͤblichs wreck/ vnd nicht zuuerdammen
ſey. Das I. Capittel. GLeich ſo wenig/ als der in hungers noth/ zur zeit der thewerung nicht getadelt/ oder verdampt
wird/ wann er ſich befleiſſet der augenſcheinlichen noth/ mit fuͤrſehung nothwendiger prouiant zu ſteu=
F037-006,26 ren/vnd gemainen hunger zubegegnen/ mit zufuͤrung Getraids vnd Brots/ vnangeſehen wie ers maint/
oder warumb ers thue/ es treib jn nun darzu der Armen noth/ der ſterbenden todt/ oder ſein aigner gewin̄/ noch bleibt er
billich vnuerſchmecht/ ſonder wird gelobt/ geliebt vnd gebenedeyt/ nur darumb/ daß er dannoch ſein Getraid zu kauffen
gibt/ da ers verburge vnd inbehielt verflucht wuͤr=
F037-007,01 de/ ebenmeſſig ſeind diejenigen/alles lobs vnnd ehren werdt/ die ſich in kriegsnoͤthen zum fridmachen
begeben/ als welche die verwirten/ zor=
F037-007,02 nigen/ Martialiſchen Haderkatzen/ zuuergleichen ſich bemuͤhen/ vnnd gleichſam durch einen
kuͤrtzern fueßweg/ zum begerten ziel des geſuch=
F037-007,03 ten fridts kommen/ dann durch krieg ſucht man frid/ ja niemand krie=
F037-007,04 gete ſein lebenlang/ wann es jm alles nach ſeinem ſin̄ gieng/ vnnd er be=
F037-007,05 fridt wer/ damit er aber ſein begern erlange/ zu ruhe vnnd fridt kom=
F037-007,06 me/ darumb gibts krieg/ zanck vnd hader auß/ biß daß wir all befridt vnd vereiniget werden/ ć Dieweil
nun/ als menigklichen bewiſt iſt/ die glaubigen niemals von anbegin/ſo grewlich zerſpalten geweſen( meins erachtens) als
eben jetzt jnnerhalb50.Jarn geſchehen/ vnd noch taͤglichen/laider/zu hoͤren vnnd zu ſehen iſt/ die ſich doch all Chriſten
nennen/ Chriſtum rhuͤmen vnd bekennen/ vnd iſt der ainig zanck nur darumb/dem ſchein nach/ wer doch der beſſer vnd
gewiſſer Chriſt ſey/ welches der naͤher vnd richtiger weg zum ewigen hail ſey/ ć Welches ja nicht vmb nichte zu thun/
ſon=
F037-007,07 dern vmb ein ſachen/ die des kriegs werth/ vnd nicht ohn vrſach/ vnder den mancherley Adams
kindern/mancherley mainung/ zanck vnd grei=
F037-007,08 nens gehoͤrt wird/ wie ſolches von Chriſto/ vnnd ſeinen Apoſteln/ auch alſo zukuͤnfftig verkuͤndt iſt
worden/ gleichſam es notwendig ſein muͤſſe. Derwegen die jenigen am billichiſten geruͤmbt werden/ die am maiſten zur
Concordiam, vnd zu der zweyſpeltigen menſchen einigkeit helffen vnnd rathen/ als die zwar auch noch der gerechtigkeit
duͤrſtet/ aber doch fuͤrnemblichen ſich des frides befleiſſen/ fridſam erſcheinen/ vnnd demnach von Chriſto geheiliget/
von Gott vnnd aller Welt des frids halben gepreyſet werden/ vnangeſehen wie ſie es mainen. So iſt Concordia, frid vnd
einigkeit/ fuͤr ſich ſelbſten ein ſo zu=
F037-007,09 gewuͤnſchtes kleinet/ daß es auch die Heyden/ ja die heidniſche Kriegß=
F037-007,10 leuth bekendt/ vnd jr lob vnd eigenſchafft muͤſſen außruffen vnd ſagen: Concordia res parua e
creſcunt,Diſcordia maxima e dilabūtur.Wel=
F037-007,11 cher Spruch auch dē H. Hieronymo in außlegung des12.Cap. Mat=
F037-007,12 thei zugebrauchen gefallen hat/ da Chriſtus ſpricht: Daß ein jetzweders Reich in vnd wider ſich
ſelbſten zertren̄t/muͤſſen zu ſcheittern gehen/ alſo daß auch Salomon ſpricht: Es ſey einem beſſer/ ein truckener biſſen
brods mit lieb/ dann ein gantzes hauß vol reichthumbs/mit zanck vnnd hader: muß einer freydlich/ nach gemeltes
Salomons meinung/ ein Narr ſein/ dein wol mit gezaͤnck iſt/ weil es vberauß loͤblich geacht wird/ ſich vom gezaͤnck vnnd
vneinigkeit abreiſſen/ dann ſo die jenigen kinder Gottes ſein/ ſo frid machen/ ſo muͤſſen gewißlichen die ſtoͤren=
F037-007,13 frid vnd Rottenuaͤtter des Teuffels zucht vnnd ſchuler ſein/ Dann es iſt einigkeit je ein ſolches edles
ſchaͤtzlein/ daß vnder allen Creaturn/ nichts holdſeligers kan gehoͤrt werden/ nichte lieblichers mag begert/ auch nichte
nuͦßlichers beſeſſen werden/ alſo daß ſich Chriſtus ſelbſten/ ſo innigklichen von menſchliches frids wegen/ der einigkeit
befliſſen hat/ daß er allein in vnd durch der einigkeit verdienſt vnd anſehung wil=
F037-007,14 len/alles was von Gott zu bitten iſt/ hat verſprochen/ erlangt zu wer=
F037-007,15 den/ alſo daß wo nur zwen oder drey mit gleichem geiſt vnnd willen/in ſeinem heiligen namen
verſamblet ſind/ bey jnen zu ſein verheiſſen hat. Deſſen wir auch ein anzeichen haben an dem geſchoͤpff aller Creaturn/
daruon wir leſen/ daß ſie Gott alle erſchaffen/ zwey vnd zwey/ Maͤnnlein vnd Weiblein/ allein dē Menſchen hat er
erſchaffen/ dan̄ Gott die einigkeit liebt.Die einigkeit auch am beſten regiert. Dar=
F037-007,16 nach er erst von dem einigen Menſchen/ jme auch das Weib zugeſtelt/ doch mit vnuergebener
einigkeit des regiments. Monarchey/ das des Mans ſey. Wieuil werden nur hoher Perſon/ geiſtliches vnnd weltliches
ſtands geruͤmbt/ allein von wegen der lieb vnnd handhabung der Con=
F037-007,17 cordia e,frides vnd einigkeit halben. Moyſes wird der aller miltſambſt genandt/ dann er trachtet ſtets
darauff/ wie vnd was maſſen er die Re=
F037-007,18 belliſchen Juden/ zur Goͤttlichen Concordi braͤcht/ So war Dauid der einigkeit ſo hertzlich gewegen/
daß er auch ſeinem todtfeind dem Saul/ den er in ſeinen haͤnden hette/ verſchon[…]t/ vnd jn zur vereinigung raitzete.

Der groſſe Keyſer Conſtantinus/ war ein ſolcher handthaber der einigkeit vnd Concordia e,daß er im Niceniſchen Concilio,
die ſon=
F037-007,19 derbarn ſtreitſchrifften/ ſo etliche Biſchoff wider einander einlegten/ vor jederman nam vngeleſen/vn̄
verbrennet ſie/ ſagt/ es wer vnbillich/ daß die ſo Bruͦder vnd eines Glaubens weren/ wider einander zancken wolten/ vnd
den Ketzern vrſach geben/in die ſchaffhert Chriſti zufallen/ woͤlle auch jme nicht gebuͤren/ des Herrn geſalbte zu vrtheilen.
So liſet man ein wunderbarlich geſchicht im Theatro/ welches vmb einigkeit willen/vmb das1182. Jar geſchehen/ da
zwiſchen dē Rothomagenſiſchen Koͤnig/ vnnd ſeinem Widerpart ein vnuergleichlicher krieg entſtunde/ welcher durch
einen frommen/ fridlichen/ einfeltigen Zimmerman ge=
F037-007,20 richt wird/ vermittelſt Goͤttlicher genaden/ vnd der H. Mutter Chri=
F037-007,21 ſti Maria e/ welche gedachtem Zimmerman im holtz erſchien/ vn̄ er von jr ein ſigill oder abgetruckts
gemaͤhel entpfieng/ auff einem kleinen paͤr=
F037-007,22 gerſten entworffen/ nemblich die bildnuß vnſer lieben Frawen/ ſampt jrem kindlein Jheſu/ vnd ſtunde
neben herumb lateiniſch geſchrieben: Agnus Dei dona nobis pacem,Lamb Gottes beſchere vns frid/ da zeyget er an/ wer
es jhm gegeben/ der hett jm befohlen/ den Parteyen ſolches zu zeygen/vnd ſie zu frid vermanen.Was geſchahē. Sie glau=
F037-007,23 beten/vnd machten frid/ vnd machete nach dem erſten bild vil ande=
F037-007,24 rer/ die ſie auff jren Huͤten trugen/zum warzeichen/nit allein/ ſondern daß ſie auch nicht beſchediget
wurden/ oder in hungers noth kaͤmen/ ć Sihe was lieb zur einigkeit vermag/bey Gott vn̄ ſeinen Heiligen.Man liſet auch
von Paphnutio,der in der wuͦſten/ein Engliſches leben fuͤret/ dem ward einſen geoffenbaret/ daß in der nechſten Statt/
mitten vnder dem gedraͤſch der Leuth/ ein Mann wer/ der Weib vnnd Kinder hette/ dannoch jm vor Gott gleich wer/
an heiligkeit/ Er ließ nicht nach/ biß er zu jm kam/ vnd fraget nach ſeinem leben vnnd Chriſtlicher vbung/ da befund
er/ daß ſich derſelbige Burger vnd ſein Weib/ nachdem ſie das ander Kind bekommen/ forthin keuſch erhielten/ ſich in
Gottſeligem wandel vbten/ vnd ſonderlich war das jr fuͤrnembſtes guts wreck/ daß wo er gewar wurde/ daß ſich etliche
Burger zweitten/ daß er ſich von ſtundan befliſſe/ ſie wider miteinander zuuerſoͤnen: gewißlich dieſe be=
F037-007,25 ſunder lieb zur Concordia vnd einigkeit/ hat jn mit einem ſo abgeſtor=
F037-007,26 benen geiſtlichen Einſidel verglichen/ das ſonſt langſam geſchehen wer/ Dan̄ wer waiß nicht/ daß
ein ſolches haͤrts/heiliges/abgeſuͤnderts leben bey Gott mehr gilt( als am Johanne dem Tauffer Chriſtus rhuͤmbt) dann
etlicher groſſe wunderzeichen/ vill leer vnd rhumſichtiger geſchafftes nutz? Wie das die armen Heyden/ als weyland zu
Rom geſchehen/ auß Concordia,ein Goͤttin gedicht/ jhr einen groſſen Tempel auffge=
F037-008,01 richt/ vnd darin geopfferet/ vnnd vmb frid der Zwitrechtigen angehal=
F037-008,02 ten? Was ſolten dann die Chriſten nicht anfahen/ ob doch moͤchte ein beſtendige Concordia, vnd
verſoͤhnung angericht werden? Es wird auch vnder allen andern tugenden/an dem großmech=
F037-008,03 tigiſten( hochloͤblichſter gedechtnuß) Keyſer Carl des fuͤnfften/ die lieb zur Concordia geruͤmbt/ wie
vil hat jr May:nur weg vnnd mittel ge=
F037-008,04 ſucht/ einigkeit zu machen/ ja auch/ da er mit gewalt fahren koͦnnen/ all=
F037-008,05 weg mehr auff frid vnd einigkeit getracht/ dann ſich kriegsmenniſcher art nach/ rechen woͤllen/ auch
deren verſchont/ ſo als ſeine feind hette toͤdten koͤnnen/ wie Dauid: vnd da er vor Jngolſtat lag/vnd jm etliche ſeiner
oberſten Kriegßraͤth/ als der von der Birn/ ć zur ſchlacht riet=
F037-008,06 ten/vnd jr Mayeſtet ſelbſten/die groſſen menig des herrlichen ſchoͤnen zeugs ſeiner Feind herumb
ſahen ligen/ fraget er/ ob es lautter Teut=
F037-008,07 ſche wern.Man antwortete jm von ſtundan ja Ey ſprach jr Mayeſtet( mitleident auß lieb zum frid vnd
einigkeit) Ey wol ein ſchoͤner zeug/ wol ein ſchoͤn Volck/ es wer jmmer ſchad fuͤr ſie/ aber es wird jnen one das bald gelt
vnd weißheit zurinnen/ dan̄ ſie nicht von einem haubt ge=
F037-008,08 regiert werden: vnd iſt alſo geſchehen/ ſchreibt Manlius: Wir woͤllen ſie nicht ſchlagen/ ſie ſein all
vnſere Soͤn/ vns gebuͤrt ſie zuuereinigen/ nicht zu toͤdten. Alſo hat er ſie darnach guͤtigklich vor jm dahin getrie=
F037-008,09 ben/ wie ein Hirt ſeine Schaff treibt/ vnnd allenthalben fridlichſt/nur einigkeit geſucht: da er ſolches
nicht Erlangen muͤgen/ hat er gutwillich das ſcepter vnnd die fron von ſich geben/ Da man entgegen wol ſicht/ wie
die jenigen hauſen/ wo ſie nur das wenigſt vnderſich bringen/ bey welchen kein lieb zur Concordia vnd einigkeit iſt.
Jn ſumma ſelig ſein die fridſamen/ vnnd die zu der Concordia vnd einigkeit helffen. Der aber( ſpricht Auguſtinus) iſt
fridſam/ der das ſtraͤflich/ wo ers ver=
F037-008,10 mag/ hinlegt/oder wo er ſolches nicht vermag/ mit vnuerrucktem band des frids/ ſolches doch
außſchlieſſe oder vmbgehe/ kan auch ſolches nit ſein/ ohn nachtheil der einigkein/ daß ers mit billigkeit ſtraffe/ gedultig
vbertrag vnd leidts/ weil ers ja nit beſſern kann. Darumb vermanet Eliphas den Job/ er ſolte zu friden ſein/ dardurch wird
er reichen nutz bekom̄en. Der fride Gottes/ ſo alle ver=
F037-008,11 nunfft vberſchwebt( vmb der bruͦderlichen freundſchafft willen/ vmb der Saͤchſiſchen nachbawern/
vnd vmb der Lugderiſchen Chriſten wil=
F037-008,12 len) behuͤte ewre hertzen/vnd vernunfft in Chriſto Jeſu vnſern Herrn/ der ſelbſten geſagt: Selig ſein
die fridſamen/ So wird niemand ein bil=
F037-008,13 liche vereinigung oder Concordiam tadeln/oder diejenigen/ die ſolche anrichten/darzu helffen vn̄

rathen/ nit verdam̄en muͤgen/ ć Verdampt nicht/ ſo werd jr auch nicht verdampt warden/ ſpricht der Herr/ ć Was
Concordia ſey oder haiſſe/vnd wie man=
F037-008,14 cherley ſolches verſtanden werde. Das II. Capittel. DA wir das vorgehoͤrt Capittel beſchloſſen/ in
gemein was loͦblichs von der Concordia vnd einigkeit außgeredet/ haben wir mit S. Paulo allen Chriſtli=
F037-008,15 chen Leſern( ſie ſein Sachſen oder Meichſner/ Lugde=
F037-008,16 iſch oder Euangeliſch/ Catholiſch oder Baͤpſtiſch/ in ſumma allen benachbarten Chriſtglaubigen
vnſers lieben teutſchen Vatterlands) den frid vn̄ einigkeit Gottes gewuͤnſcht/ darbey wol jederman zugedencken hat/ es
muͤſſe ſunſt noch ein anderer frid/ Concordia, oder einigkeit auch verhanden/ wie dann auch Chri=
F037-008,17 ſtus ſelberſt gut rund anzeigt/ vnd zwiſchen ſeinen vnnd der Welt frid oder einigkeit/ ſolchen
vnderſcheid macht/ daß er frey bekendt/ er geb nicht den weltlichen frid/ wie dann auch ſeinen Goͤttlichen frid/ die gantz
Welt weder hat noch geben kan/ noch vil minder kan jhn beſi=
F037-008,18 tzen einer oder zwen Weltmenſchen/ Ja bekendt/ er ſey nicht kommen frid zu geben/ ſonder das
ſchwerdt/ ć Hierauß erſcheint nun jederman klaͤrlich/ daß zweyerey Concordia, daß frid vnd einigkeit ſein muß. Ja es
machen die Gelehrten zwiſchen Concordiam vn̄ pacem, einen groſ=
F037-008,19 ſen vnderſchied/ Aber frid vnd einigkeit/ auff teutſch gedult es ſchwer=
F037-008,20 lich. Daß eins im verborgnen gemuͤt vnd hertzen verſchloſſen/ das an=
F037-008,21 der an tag kumb/ wie des baums natur/ bey jren fruͤchten erkendt wird/ Aber wir woͤllen es nicht
ſo genaw ſuchen/ in gemein/ ſie beyde fuͤr eins nemen/ als die nicht on einander zu ſein pflegen. Daher gehoͤrt nun
Concordia e zunam/nach beſchreibung des Philoſophen/ der da ſagt: Einmuͤtigkeit oder Concordia ſey nichts anderſt/
dann ein zuſamen=
F037-008,22 ſtimmung der menſchlichen gemuͤter anſchlaͤg/ vnd vorhabens in etli=
F037-008,23 chen bewiſten ſachen/ als wann einer wil gern vorſtehn/ der ander gleich ſo gern nacher gehen/ ć
Deſſen widerſpil aber ſeind Rotten auffruhr vnd abfall von der einigkeit/ alſo nennen auch die Juriſten pacem nil aliud
quam rerum humanarum tranquillitatem, ſagen das woͤrtlein frid bedeut nichts/ dann menſchlicher haͤndel/ ein ſtille
ruhige verwal=
F037-008,24 tung. Da niemand vnwirß/ niemand zwitrechtig oder anderſt geſint/ etwas grobs widerwertigs wolte
anfahen. Angehoͤrte zunaͤmen bleiben noch in gemein/ wie oben daruon ge=
F037-008,25 handelt/ darumb wirs forthin etwas klaͤrer geben muͤſſen/ welches ge=
F037-008,26 ſicht durch ordenliche abtheilung/ daß ein jetzweders an ſein gebuͦr=
F037-009,01 liche ſtell kom̄/ vn̄ in ſeineygen hauß einziehe/ dannen her jm dan̄ ſeiner gebuͤrer tittel vnnd hoffarb
eygenſchafft rechtmeſſig geben werden kann. Derhalben ſo iſt erſtlich zu mercken/ daß nach vorgemeltem wort Chri=
F037-009,02 ſti frid vnnd einigkeit zweyerley iſt. Das ein haiſt ein geiſtlicher frid Gottes/ das ander ein jrdiſcher
weltfrid: das ein haiſt man gemeinig=
F037-009,03 klich ein gute einigkeit/ welche jr wohnung hat bey den guten/ from̄en/ gerechten Chriſtglaubigen/
als bey welchen da iſt die gaabe Gottes/ des einigen wahren Glaubens/ bey ſolchen ebenmāſſig auch die einhel=
F037-009,04 ligkeit vnd Concordia Chriſtlichs lebens geſpuͤrt werd. Das aber iſt vnnd haiſt ein boͤſe Concordia
oder einigkeit/ die bey den boͤſen miß=
F037-009,05 trawigen/ vnglaubigen oder affterglaubigen ſtat hat/ als zugleich wie bey jnen einerley boßheit blaß
hat/ alſo auch ſie boͤſes zuthun einmuͦtig geſin̄t ſein/ ć. Von dannen an ſchaidt ſich der weg/ vnnd ein jetzweder mercke
eben drauff/ daß er des rechten wegs nicht fehle/ dann mancher maint/ er ſey auff dem rechten wege/ vnd gefellt jm ſehr
wol/ daß er ſo vil Concordiſten hat/ aber letzlich fuͤhrt ſolcher braitte weg/ all die dar=
F037-009,06 auff wandeln/ ſambt jrer Concordi vnd einigkeit/ mit jhrem glauben predigen vn̄ wunderthaten zum
ewigen verderben. Darumb Hieremi=
F037-009,07 as nicht ohn vrſach ſo hefftig vnd embſigklich ſchreit/ vn̄ jederman ver=
F037-009,08 mant/ ſie ſollen nach der rechten ſtraſſen zum guten frid/ zur Goͤttli=
F037-009,09 then Concordiam fragen vnd darauff wandlen/ Entgegen wider die boͤſen einigkeit ruͤfft alle Geſchrifft/
vnnd verdampt die Propheten/ ſo allzeit nur von frid vnnd einigkeit predigen/ jhr Concordiam im boͤſen loben/ ſo in der
warheit weder rechter frid noch beſtendige einigkeit vor augen iſt. Aber erſtlichen ſollen wir von der guten einigkeit/von
der Goͤtt=
F037-009,10 lichen/ bruͤderlichen/ Chriſtlichen Concordia handeln/ welche den ſtich helt/ durch die Welt bricht/
vnnd biß zu Gottes Gericht vnerſchrocken kompt. Concordia,ſpricht S. Auguſtin/ verſoͤhne dich mit deinem wi=
F037-009,11 derſacher/ du waiſt nit wie lang du auff dem weg dieſes zeitlichen le=
F037-009,12 bens zu wandern haſt/ dann wann ſolche wanderſchafft ein end nimbt/ ſo ſteht vns nicht mehr dann
der Richter/ ſeine Diener vnd Kercker be=
F037-009,13 uor/ wann du nun gegen deinem Widerſacher ein guten willen haſt/ vn̄ dich mit jm verſoͤhnt vnd
concordiſt/ ſo wirſtu anſtat des Richters ei=
F037-009,14 nen guͤtigen Vatter finden/ fuͦr die haͤrten Richtersknecht/ die Engel haben/ ſo dich in Abrahams
ſchoß tragen/ fuͤr den Kercker wirſtu das Paradeiß bekommen/ Es iſt ja freylich zu erbarmen/ als S. Hierony=

F037-009,15 mus ſpricht/ daß das gute Volck Gottes im guten/ vnnd zu jrem ewi=
F037-009,16 gen vnd zeitlichen frummen nicht ſouil Concordiam,nicht ſouil einig=
F037-009,17 keit haben kan/ als die boͤſen in vnnd zum boͤſen end haben. Das iſt wol auch gewiß/ je mehr wir vns
der guten gerechten Concordia e vnnd ei=
F037-009,18 nigkeit befleiſſen/ vnnd von Gott im frid beſtaͤttiget ſeind/ je hefftiger wir von den boͤſen Concordiſten
geſtuͤrmet werden: daher wol zu mer=
F037-009,19 cken iſt/ daß der krieg/hader vnd vnfrid/ eben ſo wenig durchauß boͤß iſt/ ſo wenig nicht ein
jetzwedere einigkeit gut iſt/ Alſo daß diejenige vneinigkeit/ ſo mit Gott verſoͤhnet vnd concordirt/ vil beſſer iſt/ dann
derjenigen frid/ ſo von Gott abfuͤhrt/ darumb wir mit nichte allerley einigkeit oder Concordia loben koͤnnen/ wie vns
dann die H.Geſchrifft warnet vnd ſpricht: Getrawe deinem Feind in ewigkeit nicht/ er ſtelle ſich wie demuͤtig er jmmer
woͤll: vn̄ Chriſtus befilcht vns vor den Leu=
F037-009,20 then zu huͤten/ das iſt/ nicht mit jederman in allen anſchlaͤgen vnd haͤn=
F037-009,21 deln concordirn/ ſondern ſchawen was es ſey/ Schaw dann traw/ Ge=
F037-009,22 traw ſchaw wem/ trew iſt mißlich: es koͤnnen vns vnſere Widerſaͤcher wol in anderen ſtuͤcken nuͤtz
vnd dienſtlich ſein/ wann wir gleich nit in allen dingen nach jrem ſin̄/ mit jnen vberein kommen in vngebuͤrlichen ſachen.
Es waren die Alten vor jaren benuͤgt/ wann ſie ſich nur der wilden Thier/ der Woͤlff vnd Bern vnbeſchaͤdiget erwehren
kundten/ aber zu vnſern zeiten iſt man nicht benuͤgt an dem/ ſonder ſie muͤſſen vns noch auch zur ſpeiß vnnd kleidung/
zur artzney vnnd kurtzweiligen ſchawſpielen dienen: ebenmaͤſſig iſts nicht genug/ daß wir vns vor den boͤſen Concordiſten
huͤten/ vnnd mit jnen nicht einigkeit im boͤſen tref=
F037-009,23 fen/ ſondern ſie auch gebauchen zur vbung vnd gegenwehr/ zur vbung der gedult vnd des gebets/ zur
betrachtung der Goͤttlichen langmuͦtig=
F037-009,24 keit/ vnd ſo wir was boͤſes in vns haben/ das nach zanck vnd hader ſich naiget/ ſolches an den boͤſen
außlaſſen/ vnd der frummen deſto baß ver=
F037-009,25 ſchonen/ vnnd mit jhnen deſto hertzlicher concordirn/ dann wann wir nicht feind vnd widerſaͤcher
hetten/ ſolten wir wol bald ſelbſten vnder einander zanck vnd hader an richten/ ja wann wir nicht feind vnnd wi=
F037-009,26 derſaͤcher hetten/ was wollten wir dann kempffen̄. Oder wann wuͤrden wir als ritterliche Fechter
gekroͤnt werden̄. Darumb ſo ſein ſie vns auch nothwendig vnnd nuͤtz/ wie man dann in einem hauß vnnd pallaſt nicht
allein die ſchoͤnſten/ gezierſten gemaͤch/ ſtuͤben vnd kaͤm̄ern bawt/ ſonder mit fleiß auch ſtinckete haimliche gemaͤcher
darein verordnet/ dahin gehoͤrt das vnhoͤflich/ ſo auch ſeinen raum muß haben: gleich al=
F037-010,01 ſo ſollen vns vnſere Feind/ der Teuffel vnd ſeine Schuppenglieder ge=
F037-010,02 acht vnd gebraucht werden/ dann auch ſie vnſere Feind vnd Stoͤrnfrid ſolcher art ſein/ vnnd ſich gegen
vns alſo verhalten/ als wie der ſtolßen vnrainen Raubuoͤgel der Geyer/ Sperber/ vnd Habigen art iſt/ als ſie von fern das
vbelriechend Aß wittern/ den faiſtern/ feulern Voͤgeln nacheylen vn̄ erraichen/ Alſo auch thun/ der frommen einigen
verſam̄=
F037-010,03 lung/ jr Feind vnd Seelſprintzen/ ſie ſchawen vnd riechen nur was bey vns vbel ſtinckt/ vnrecht iſt/
faiſt vnnd traͤg iſt/ das fechten ſie an/ laſſen das gut/ lebendig/ mager/ tugendreich wol zu frieden/ć Boͤſe ei=
F037-010,04 nigkeit bekriegt vnnd ficht fuͤrnemblich die warheit an/mit lugen war/ mit vermeſſenheit vnnd
groſſem trußigen geſchrey/ da ſich ein Diener Gottes entgegen mit warheit vnnd beſchaidenheit verwarn muß: wer aber
mit vnzeittigen gezaͤnck die bruͤderliche lieb zutren̄t/ die Gott an=
F037-010,05 genem Concordiam zureiſt/ derſelb vberzeugt ſich ſelbſten/ daß er nicht ein Diener Gottes/ ſondern
ein Knecht deſſen ſey/ der von anfang ein Moͤrder/ der zu ſagen pflegt/ ich wil außgehen vnnd ein haͤderiſcher Lugengeiſt
ſein/ in dem mund aller weltlichen Propheten/ć Dann je vor Gott nichte anſeligers/ nichte tugenthafftigers/ nichte
koͤſtlichers kan fuͤrgebracht warden/ dann gute rechtmaͤſſige lieb vnd einigkeit der glaubigen/ Alſo iſt dem Ertzfeind
menſchliches geſchlechts nichts lie=
F037-010,06 bers/dann ſpaltung/ vneinigkeit/ Rotten/ Setten vnnd Affterglauben/ darumb er ſo gewaltig darob
helt/ damit ſie taͤglichen zunemen/ vnnd eine auß der andern entſtehen/ wachſen vnd fortfahren/vnd vil verfuͤh=
F037-010,07 ren/ welche bey dieſem warzeichen zuerkennen/ daß ſie/ als S. Grego. bezeugt/ ſich befleiſſen/ alles
thun vnd laſſen jres gegentheils/ alle wort vnd werck/ gut oder boͤß zubeſtreitten/ vnd weil ſie die perſon jhres ge=
F037-010,08 gentheils anfeindten/ ſo kan jhnen nichte gefallen was ſie thun oder re=
F037-010,09 den/ es ſey gut oder boͤß. Aber die frommen Concordiſten/ die wahren Chriſten/ feindten nicht die
perſonen/ nicht das geſchoͤpff Gottes an/ ſondern derſelbigen perſon vnd menſchen vntugend/ alſo daß ſie das boͤß/als
boͤß vnd falſch an jnen ſelbſt/ ſowol durch beicht vnnd buß an=
F037-010,10 klagen/ als an jhrem Nechſten ſtraffen/vnnd das gut in ſeinem werth bleiben laſſen. Jſt demnach kein
abſcheulicher ding auff Erden/ dann mit den jenigen zanck vnd hader treiben/ mit denen man etwan freund=
F037-010,11 lich gelebt/ von denē man den vrſprung vn̄ alles guts hat/ welches allein von dē boͤſen Geiſt muß auß
abgrund der Hellen ſein vrſprung haben. Was der guten loͤblichen Concordia e oder ei=
F037-010,12 nigkeit art vnd aigenſchafft ſey. Das III. Capittel. DER gut vnd Gott wolgefellige frid vnd ei=
F037-010,13 nigkeit iſt ſo anſchlicher art vn̄ natur/ daß er leichtlich von jederman bey ſeiner fruͤchten aigenſchafft

erkendt/ vnd von der boͤſen falſchen einigkeit vnd Concordia abgeſuͤndert wird/ Dann er gibt vnnd bringt ſeinen inhabern
ein rechtſchaffene inwendige erleuchtung des Geiſtes/ vnnd ein durchtringende froͤligkeit der Seelen/ ja des gemuͤts
ſicherheit/ vnnd des hertzens befridung. Dann ein ſolche Concordi oder einigkeit/iſt gleichſam ein band der lieb/ ein
mituerwalderin der bruͤdrlichen freundſchafft( fuͦrnemblichen wann die natuͤrliche anmu=
F037-010,14 tung der vernunff/ die vernunfft aber/ geſtracks dem wort vnd willen Gottes vnderthenigſt gehorſam
ſind) ein ſolche einigkeit gedult frey=
F037-010,15 lichen kein haimliche heuchlerey oder meutherey/ da man ein anderes redt/ vnnd ein anders maint/
ſie leſt keinen vnfridt auffkommen/ dempfft den zorn/ maͤſſigt den fraͤuel/ vndertruckt die hochtragenten/ vnd liebt die
ſidſamen demuͤtigen/ vergleicht die zwitraͤchtigen/ ver=
F037-010,16 ſoͤhnt die Feindt/ vnd iſt halt menigklichen wolgefaͤllig/ waiß weder von hoffart noch vbermut. Wer
dieſer Concordia e iſt zuegethon/ der bleib darbey/ wer ſie hat/ der behalt ſie/ der aber darumb iſt kommen/ vnd ins weith
feld der vneinigkeit gerathen/ der trachte wider nach der verlornen einigkeit/ Dann wer in ſolcher einigkeit/ frid vnnd
bruͤderli=
F037-010,17 cher Concordia nicht befunden wird/ der wird von Gott dem Vatter verworffen/ von Gott dem Sohn
enterbt/vnd Gottes heiligen Geiſts/ vnd aller Heiligen gemainſchafft entſetzt vnd beraubt/vnnd wird nim=
F037-010,18 mermehr zu himliſchen Erbgut kommen muͤgen/ der vilgedach=
F037-010,19 ten mahren einigkeit nicht verleibt iſt. Daher gehoͤrt nun auch das ge=
F037-010,20 felte vrtheil des heiligen Martyrers Eppriani/ da er ſpricht/ daß alle die ſo obgemelter einigkeit(
welches nichts anderſt dann gemainſchafft der Heiligen/ ja heilige wahre Chriſtliche Kirchen/ das himliſche Jeruſalem
vnnd Statt Gottes iſt) nicht zugethon ſind/ die ſind frembd/ Gottloß vnd feind/ vnd koͤnnen Gott nimmermehr zum Vat=
F037-010,21 tern haben/ weil ſie dieſe einigkeit nicht fuͦr jhr Mutter haben woͤllen/ vnd werden auch Chriſtum/
als dieſer Concordia e breutigam/nicht zu einem freund haben/ ſintemal ſie ſeiner braut der wahren Chriſtlichen einigkeit
feind ſind: ſolches beſtaͤttiget auch Sanct Paulus/ da er ſpricht/ daß die aigenſinnigen Tropffen/ Secten vnd Rotten/ das
Rei=
F037-010,22 che Gottes nicht werden beſitzen/ vnnd wann ſie mitten vnder vns zu tiſch ſaͤſſen/ aber das klaid der
lieben einigkeit nicht anhetten/ gewißli=
F037-010,23 chen verworffen muͦſſen warden/ ja Chriſtus ſelbeſten bezeugts/ da er ſpricht/ bey dem wird man euch
erkennen/ daß jhr meine Juͤnger ſeit/ wann jhr die lieb vnnd einigkeit vndereinander haben werd/ alſo daß mehr hieran
gelegen iſt/ dann an aller kunſt/ geſchickligkeit/ ſpraa=
F037-010,24 chen vnnd wunderwercken. Derhalben diejenigen/ ſo dieſe rechtge=
F037-010,25 ſchaffnen Concordiam vnd einigkeit handhaben vnd fuͤrdern helffen/ aller ehren/ lob vnd preyſes
werth ſind/ vnd entgegen nicht ſchaͤdlichere Vbelthaͤter der Erdboden tregt/ dann ſolcher wahren einigkeit ſtoͤrn=
F037-010,26 frid/ Auffrhuͤrer/ Redleinfuͤhrer der zwiſpeltigkeit vnd ſchwaͤrmerey/ der mancherley Setten vngez-
ifers/dadurch( Gott erbarms) ſo vil verfuͦhrt/ der frid zerſtoͤrt/ der Glaub geaͤndert/ die lieb außgeloͤſcht/ vnd alle boßheit
in ſchwung kumbt. Es hat auch die vilgedacht rechte/ wahre/Gott anginaͤme einig=
F037-010,27 keit/als ein wol auffgebutzte braut Chriſti jres Haylands/zwo brautfuͤ=
F037-011,01 rerin/ deren eine haiſt Iuſtitia, die ander pax,die ein haiſt frid/ die ander gerechtigkeit/ ſein gleichſam
jre zwey augen/ jre zwo haͤnd vnd fuͤß/ ohne deren keines ſie ſich vntadelhafft kan finden laſſen: wann nun jemand dieſer
einigkeit mitglied ſein wal/ ſo muß er auch bayder jrer ſchweſtern vnd brautfuͤrerin/ als jrer haͤnd vnd fuͤß/ zugethon
verharren/ dann wer eine habē wolt/vn̄ aber die andern verlaſſen/ der wuͤrd fehlen. Dan̄ nie
F037-011,02 mand iſt jemals ſo thoͤricht geweſt/ der nit gern frid gehabt/ aber ſie woͤl
F037-011,03 len die ander ſchweſter nicht/ das iſt die gerechtigkeit/ welche niemand vben wil/ ſonder allein wil
jederman frid haben/ Gott geb wie es ſte=
F037-011,04 he vmb die gerechtigkeit/ welches aber vnmuͤglichen iſt/ vnnd daher da kumbts/ daß einigkeit oder
Concordia, wie offt mans halt auff=
F037-011,05 richt/ nicht beſtehen kan/ auff einem feuß/ einauget/vnd der notwendi=
F037-011,06 giſten ſchweſter beraubt der gerechtigkeit. Frage einer alle Welt/ ob ſie frid begeren/ ſo wird jederman
zu
F037-011,07 gleich ja ſagen/ vnd ſprechen/ ich wuͤnſche/beger/ lieb/vnnd ſuche frid. Ey ſo lieb vnd trachte nach
der gerechtigkeit/ dann frid vnd gerechtig=
F037-011,08 keit Fraw Concordia e Schweſtern ſein/ die einander vmbfahen/ vnd einander den kuß der einigkeit
bieten/ wie Dauid bezeugt. Wann nun jemand die ſchweſter Gerechtigkeit nicht lieb hat/ ſo wird er auch von jrer ſchweſter
Fridt nicht geliebt warden/ auch nicht zu jhm kommen/ weder frid noch einigkeit/ dann die Gottloſen vngerechten
nun̄ermehr keinen frid haben/ auch kein gute Concordiam anrichten koͤnnen/ da iſt dencken an verlohren/ da die mehr
einigkeit/ frid vnd gerechtigkeit probiert/ beſtättiget vnd vergewiſt iſt bey allen außerwoͤlten/ die ſtaͤts huͦngert vnd duͦrſt
nach der lieben gerechtigkeit. Sihet mans doch bey den euſſerlichen regierung der Koͤnig/ Fuͤrſten vnd Policeyen/ daß ſie
in die leng/ frid vnnd einigkeit mit nichte erhalten koͤnnen/ wo ſie nicht die gerechtigkeit ſteiff handhaben. Jn dem wird
die Herrſchafft fuͤr=

F037-011,09 nemblichen gerhuͤmbt/vnd jr regierung gepreiſt/ wann ſie jre Gemein vnd Vnderthon in gleichfoͤr-
miger einigkeit gubernirn/ gericht vnd ge=
F037-011,10 rechtigkeit menigklich widerfahren laſſen. Gerechtigkeit der oberhand/ iſt gewiſſer frid im Land/
erhaltung der einigkeit der armen auffent=
F037-011,11 halt/ der armen wayſen erbgut/vnnd ihnen ein ſichere zuuerſicht der ſe=
F037-011,12 ligkeit/ dann die gerechtigkeit waiß nicht wer Vatter oder Mutter iſt/ waiß allein was recht vn̄ warhafft
iſt/ nimbt vnd ſicht kein perſon/gut noch ſchaden an/ dient mehr andern Leuthen/ dann jhrem beſitzer in di=
F037-011,13 ſer zeit/ verſaumbt aignen nut z/ vnd fuͤrdert der gemainen einigkeit/ from̄en/ hail/vnd wolſ-
tand.Ebenmaͤſſig hat Chriſtus der Herr/ſo vn=
F037-011,14 ſer gerechtigkeit vnnd frid iſt/ ſeiner nicht verſchont/ damit er nur vn=
F037-011,15 ſern nutz ſchaffete/vnnd daher ſagt er auch: Meinen frid gib ich euch/ nicht wie die Welt gibt/ ſo
frid on gerechtigkeit begert vnd anſtellt: wo nun ſolcher einigkeit gerechtigkeit gleichſam das reiche Gottes gerech=
F037-011,16 tigkeit geſucht vnd geſtewret wird/ dann kan ein fecura mens,ein ruhi=
F037-011,17 ges gewiſſen/ ein ſtaͤts wolleben ſtat vnd platz haben/vnd ſich im Herrn frewen/ vnd mit Dauid ſagen:
Ich bin erfrewt worden/ in dem ich ge=
F037-011,18 hoͤrt/ daß wir ſollen ins Herrnhauß gehen/ ſollen Gottes haußgenoſſen vnd miterben Chriſti warden.
O ſo bittend was zur einigkeit dieſes hauſes/ Tempels vnd ſtat Gottes Hieruſalem gehoͤren mag/ Ehe vnd der rothe
Reuttersman̄ kum̄/ vnd allen frid vnd einigkeit von der erden hinweg neme/ wie ſichs layder jetzt leſt anſehen geſchehen
ſein/ dann es iſt ja der abfall vnd vnwillen ſchier von aller Obrigkeit/ fuͤrnem̄lich von einigkeit/ frid vnd gerechtigkeit
wol ſo gemain vnd augenſcheinlich vor der thuͤr/ deſſen man ja den leerman̄s predigern( wie Chriſtus vnd die Apoſtel
verkuͤndt) zu dancken hat. So wird nun fuͤrnemblichen den recht wahren liebhabern der ei=
F037-011,19 nigkeit/ vnnd deſſen Reich Gottes gerechttigkeit zugehoͬn/ daß ſie auch bey/vnd neben den zaͤnck-
iſchen Haderkatzen ſich des frids befleiſſen/ da=
F037-011,20 mit ſie mit Dauid ſagen muͤgen: Ich bin auch bey den fridloſen frid=
F037-011,21 ſam geweſen/ darzu vns ja auch S. Paulus vermant/ da er ſpricht: Folgt dem frid vnd einigkeit nach
bey jederman/vnnd auch der gerech=
F037-011,22 ten heiligkeit/ ohn welche Gott niemand ſehen wird: alſo vermanete et=
F037-011,23 wan der Prophet dz Volck/ ſie ſolten vmb frid vn̄ einigkeit bitten/ deren ort/dahin ſie wander muͤſten/
ins elend verjagt auß jrem Vatterland/ bittet Gott fuͦr ſie/ ſprach er/ dann wann ſie fridlich ſein/ ſo werdend auch jr frid
haben/ verſtehe allhie alſo frid vnnd einigkeit zu haben mit jederman/ daß der gerechtigkeit nichte vergeben werd/ wie
obgemelt/ dan̄ es haiſt auch/ wie Chriſtus ſprach:Ich bin nicht kom̄en frid/ ſondern das ſchwerdt zu geben: moͤcht einer
ſagen/ warumb haben dann alle Propheten geweiſſagt/vnd die groͤſten einigkeit verkuͤndt/ daß auch ein Kind vnd Schlang/
ein Schaff vnnd Loͤw ſollen einig leben/vnnd der hoͤchſte frid ſein/ wann er kaͤm/ vnnd er ſagt vom ſchwerdt/ das iſt nun
von dieſen zuuerſtehen/ ſo des Goͤttlichen frids nicht wirdig/ ſollen auch auff erden/noch minder in der Hellen glut/frid
oder einigkeit fin=
F037-011,24 den. Die Glaubigen vnnd Mitglieder der wahren einigkeit brauchen das ſchwerdt des Geiſts/ vnd
worte Gottes/ ſuͤndern ſich durch gerech=
F037-011,25 tigkeit ab/ von allen die vnordenlich der gerechtigkeit zu wider wan=
F037-011,26 deln/ vnd ſchneiden gleichſam mit dem ſchwerdt das boͤß faul glied ab/ dann alſo pflegen die Ertzte
die vberigen glieder des menſchen in ge=
F037-012,01 ſunder einigkeit zu erhalten/ wann ſie das faul vntuͤchtig hinweg ge=
F037-012,02 ſchnitten haben/ wo ſolches nicht geſchaͤhe/ verwarloſeten ſie den gan=
F037-012,03 tzen leib: Eben gerad alſo muͤſſen wir gezwungen zu zeiten das ſchwerd der gerechtigkeit wider die
faulen glieder brauchen/ ſie abſuͤndern von den andern/ damit ſie nicht den gantzen leib verderben/ dann ein wenig
ſawerteigs einen gantzen zeug erſewert. Jnſonderheit aber ſolte man auff die fuͤrnembſten vnd vorſteher ſehen/ die
gleichſam die Eckſtain im hauß Gottes geacht warden/ die pforten der Hellen oder des Hi=
F037-012,04 mels gleichnuß tragen. Dann wann man an einem Hauß die Eckstain oder die thuͤren wil hinweg
nemen/ wird das Hauß bald wuͤſt werden/ alſo wuͤrden die Kirchen vnd haͤuſer Gottes langſam volendt werden/ ſondern
ehe zu ſcheittern gehen/ wann man nicht fuͤrnemblichen gute achtung auff die Eckstain vnd thuͤren geben wil/ als da ſein
die geiſt=
F037-012,05 lich vnd weltlich Obrigkeit/ Lehrer/ Pfarrherrn/ vnnd Schulmaiſter/ Pfleger/ Rath vnd Stattſchreiber/
die ſich der blinden aug/ der einfaͤl=
F037-012,06 tigen Rathgeb geduncken/ vnnd durch jr verſchlagene weiß/ vil von der wahren einigkeit zur
vngewiſſen ſecten anleitten/ Dan̄ das ſelbſt aigne wolgefallen/vnd mit niemand ſich vergleichen woͤllen/ dann allein mit
dem/ſo auch was beſunders lieben/ das iſt aller vneinigkeit Veermut=
F037-012,07 ter/ aller Secten Großuatter/ vnd der wahren Concordia e Ertzfeindt. Hinwiderumb liſet man von
den wahren Concordiſten/ daß der gantzen menig glaubigen war ein hertz/ ſeel vnnd will/ auch keiner von ſeinen aignen
guͦtern ſagte/ das oder jens were ſein/ ſonder es war jnen als ge=

F037-012,08 main. O ein ſchoͤne gemainſchafft der Heiligen/ wie ſolches auch Se=
F037-012,09 neca bekendt/ daß die Leuth das aller freyeſt vnnd ruͤbigiſt leben fuͤh=
F037-012,10 ren moͤchten/ wann nur das mein vnd dein/ dieſe zwey haderbringende wort/ das meum \{}& tuum
nicht weren. Jetzt bedencke man/ wer nach ſolcher einigkeit trachte/ ſo woͤllen wir ihn loben/ da ein jetzweder nur nach
ſeinē genieß/ willen vnd wolluſt/ vnd niemand Chriſti gerechtig=
F037-012,11 keit oder einigkeit dulden mag. Zu ſolcher vorgemelter guten einigkeit hat Chriſtus auch den einigen
heiligen Geiſt zu den ſeinigen geſandt/ daß ſie all einerley/ ja die einigkeit mit allerley ſpraachen geredt/ vnnd die einigkeit
gepflantzt/ alſo daß ſie zu Allexandria vnder SanctMar=
F037-012,12 ren gleich ſo einig gelebt/ als zu Jeruſalem vnder den Apoſteln/ Ja es lebten die erſten glaubigen
in ſolcher Concordi vnnd einigkeit vnder den Heyden/ daß ſich auch jhre aigne Feindt darob verwundern/ vnd ſie
entſchuldigen muͤſten. Als da Traianus der Roͤmiſche Keyſer vnd Chriſtenfeind/beuelch gab all Chriſtglaubigen Menſchen
zu toͤdten/ da ſchriebe jhm Plinius/ als ein nachgeſetzte Obrigkeit/ er wuͤſte ſchier nicht wie der ſachen zu thun/ dann
jhme der Chriſten wandel nicht ſo gar boͤß geſehen wurde/ vnd daß diß die ſumma jhrer gantzen Con=
F037-012,13 cordi vnd einhelligkeit were/ darmit ſie all miteinander concordir=
F037-012,14 ten/ daß ſie gewoͤnlich an gewiſſen benandten taͤgen zu fruͤe vor tag zu=
F037-012,15 ſam kommend/ alda ſie ein Lobgeſang oder Carmen Chriſto als jhrem Gott vndereinander hielten/
vnnd ſich mit einem geluͤbd ver=
F037-012,16 knuͤpfften/ nicht etwas boͤß zubegehen/ ſondern daß ſie nicht ſtelen/ noch toͤdten wolten/ kein
Ehebruch begehen/ auch niemand betrie=
F037-012,17 gen/ vnnd was ihnen zubehalten geben/ nicht vorhalten/ darnach haimb/ vn̄ vmb Eſſens zeit wider
zuſam/ allerley durcheinander/ aber gantz vnſchuldig/ć Was maſſen auch vnſere liebe benachbarte Teut=
F037-012,18 ſcher Nation concordirt/ jr einigkeit mit frid vnd gerechtigkeit geziert/ zu zeit des Keyſer Carls vnd
des Bapſts Leonis/ da der Mann Got=
F037-012,19 tes Lugderus in Sachſen den Chriſtlichen Glauben gelehrt/ vnd deſ=
F037-012,20 ſelbigen Saͤchſiſchen Chriſten/ jhren erſten Apoſtoliſchen ſeligen Leh=
F037-012,21 rer nach/ moͤchten Lugderiſch gehaiſſen warden/ daruon woͤllen wir hernacher im achten hundert
oder21. Capittel guten bericht geben/ wann wir die alten vnd newen Chriſten vnd Concordiſten werden ge=
F037-012,22 geneinander verhoͤren/ vnnd jhr beyder Concordiam beſichti=
F037-012,23 gen/ć Von der boͤſen/Gottloſen/ſchaͤdlichen Con=
F037-012,24 cordi oder einigkeit. Das IIII. Capittel. SOuil man nu guts von der guten Gottgefelligen ei=
F037-012,25 nigkeit ſagen kann vnd mag/ gleich ſouil kann man auch boͤſes von der boͤſen Leuth Concordia oder
einigkeit herfuͤr bringen/ dann wir ſtreitten nicht vmb des wortes klang/ ſondern vmb ſeinen anhang/ nicht vmb die
bletter/ noch weniger vmb den ſchatten des baums/ ſondern vmb ſeine Fruͤcht/ nach deme in ding an jm ſelberſt gut oder
boͤß iſt/ nach demſelbigen wird auch ſein nam/ wort vnnd tittel gezunaͤm̄t. Pilatus vnd Herodes wurden auch verainiget
vnd befridet/von des todts Chri=
F037-012,26 ſti willen/ ja auch die Fuͤrſten der Prieſter vnd Prediger/ die Eltiſten im Rath zu Heruſalem/ſchrien
all/ all verainiget vnd concordirt/ man ſolte Chriſtum toͤdten/ vnd ſein blut ſolt vber ſie vnnd jre Kinder kom=
F037-013,01 men( wie auch geſchehen) aber wer ſolches Poͤffels/ vnnd der nachbe=
F037-013,02 nandten Koͤnig vnd Fuͤrſten/ Herodis/ Pilati/vnd Caipha e concordi=
F037-013,03 ſche vnderſchreibung loben mit/ der muß ja ein Thor ſein. So lieſt man auch von einer Concordia,ja
conſpiration vnd verainigung der Juͤdi=
F037-013,04 ſchen Fuͤrſten wider Chriſtum/ alſo daß ſie alle diejenigen verdam̄ten/ vnd auß jhrer Synagog ſtieſſen/
welche Chriſtum bekendten/ den wah=
F037-013,05 ren Meſſiam ſein.So iſts ja auch gewiß/ daß wie es Chriſto dem Herrn gangen iſt/ daß es gleich alſo
auch ſeiner geſponſen/ der Chriſtlichen heiligen gemeinſchafft gehen werd vnnd muß/ wider welche ſich geradt alſo die
Fuͤrſten der Welt/ Juden/ Hayden/ Tuͤrcken/ Tattern/ Se=
F037-013,06 cten vnd Rotten verknuͤpffen vnd verbinden werden/ die wie widerſin̄ig ſie ſunſt vnder vnnd wider
einander zerſpalten ſein/ ſo werden ſie doch all eins/ wann es wieder die gemainſchafft der Heiligen Gottes gehet/ Aber
der Weyſe mann verbeut vns ſolche vereinigng/ vnnd ſagt: Mein Sohn/ wann dich die Weltkinder loͤckeln/ du ſolſte es
mit jhnen halten/ ſie woͤllen ehr vnd gut gewinnen/ reich vnd ſeligwerden/ Mein Sohn thue es nicht/ ſie trachten nach
frembden gut/ nach Chriſtlichem blut/ jr Concordia iſt bloͤß vnd boͤß/ ohn gut vnd muth. Leſen wir nicht daß Chriſtus
bitterlich gewaint/ da er die groſſe volckreiſte Statt Hieruſalem anſahe/ da ſie noch in frid vn̄ einigkeit war/ da er vilmehr
ſolchen weltfrid mit dem ſchwerdt der gerechtigkeit vnnd Goͤttliches worts zu trennen kommen war.Daher gehoͤren die
ernſtlichen wort de=
F037-013,07 ren erſten Seelſorger Chriſti/ wir muͤſſen forthin( ſprechende) keins wegs ſtillſchweigen/ oder zu
frid ſein( mit vnſerem gegentheil) damit wir nicht etwan der vrſachen halben verdampt moͤchten werden/ daß wir dem
Gottheſſigen frid nach gegeben/ der feindſeligen Gottloſen Concordia e vnderſchrieben hetten. Dann es ſteht geſchrieben:
Ich bin zorns vnd ayffers voll worden/ da ich ſahe/ daß die Suͤnder oder Welt=

F037-013,08 kinder frid vnd einigkeit angeſtellt hetten/ Dann vmb ſovil mehr es faſt gefaͤhrlich vnd vbelſtendig
iſt/ wo vnd wann die frommen guten Leuth nicht einig ſein/ eben vmb ſouil mehr iſt es grauſam boͤß vnnd gefahr/ wann
die boͤſen Weltkinder concordirn vnnd ainig ſein/ dann es gewiß iſt/ daß der boͤſen einigkeit/ jrem thun/ laſſen vnnd
fuͤrhaben groſſen be=
F037-013,09 huͤlff vn̄ zunemung bringt/ daher ſie der frommen deſto mehr zu ſpot=
F037-013,10 ten pflegen/ je feſter ſie in jrer boßheit verſoͤhnt ſtehen/ vnnd iſt halt der Gottloſen Welt Concordia,
durchauß der frommen einigkeit zuwi=
F037-013,11 der/ darumb wir zugleich wuͤnſchen vnd begeren/ bitten vnd flehen ſol=
F037-013,12 len/ vmb vneinigkeit der boͤſen/ vnd daß die from̄en jren guten Goͤttli=
F037-013,13 chen frid vnd einigkeit ruͤhig gebrauchen muͤgen/ ſintemal der boͤſen ei=
F037-013,14 nigkeit anderſt nichts/ dann der frommen ſtrauchenſtain vnd wagenſperr ſind/ ć Es iſt wol wahr/
als S. Auguſtin bekendt/ daß zwiſpalt vnnd ſtraffwort nicht zu begern ſein/ noch weniger zu lieben/ aber wann ſie auß
bruͤderlicher lieb herkaͤmen/ vnnd jemand dem befehl Chriſti nach/ſeinen jrreten Nebenchriſten redſtaffte vmb ſein
mißhandlung/ ja auch die groben Suͤnder groͤblich beſchreitten/ oder wie S. Petrus vnd Paulus gethon/gar dem Todt oder
Teufel vbergaͤbe/ſolche vnei=
F037-013,15 nigkeit/ weil ſie zur hoͤchſten einigkeit trieb/ waͤre loͤblich/ć Das ver=
F037-013,16 biete vns Gott/ daß wir der boͤſen einigkeit alſo/ vnd zu dieſem end/ be=
F037-013,17 geren vnd wuͤnſchen ſolten/ daß ſie ewig darin hie verharreten/ vn̄ end=
F037-013,18 lich darin verdampt wuͤrden. O nein/ das ſey weit von allen rechtge=
F037-013,19 ſchaffnen Chriſtenmenſchen/ Dann in der zwitraͤchtigkeit vnd Diſcor=
F037-013,20 dia lobt niemand Gott/ die lieb eyfert nicht/ ſie begert nichts vnbillichs/ frewt ſich der warheit/
welche warheit duch vneinigkeit/ vnd nur mit vnbeſchaidenem geſchray beſtritten wird. Nein/ nein/ ſolches iſt( als ein
boͤſes vngehewer) nicht zubegeren: Sondern allein zu dieſem end wuͤn=
F037-013,21 ſchen wir den boͤſen vnder jhnen vilſpeltige trennung/ auff daß ſie bey ſolchen fruͤchten/die boͤſen
baͤum vrtheiln lernen/ damit ſie ſich letztlich wo nit alle/ doch zum theil/ vnd die vnſchuldigiſten in ſich ſchluͤ=
F037-013,22 gen/vnnd jhnen die boͤſen vneinigkeit lieſſen ein vrſach ſein zu der guten wahren beſtendigen
Concordiam zu tretten/ vnnd mit braittem fuß darbey zuuerharren/ć Wie das wol Gott nichte bo/ eſes geſchehen ließ/
wann er nicht was gutes darauß zu dringen wuͤſte/ ja ein jetzweder boͤ=
F037-013,23 ſer Menſch lebt darumb/ daß er ſich eintzweder bekehr/ oder dem from=
F037-013,24 men ſeinen verdienſt mehr. O wolt Gott/ daß die ſo vns jetzt vexiren vnd vben/ bekehrt wuͤrden/
vnnd ſambt vns auch vmbs Reich Gottes willen geuͤbt wuͤrden/ Aber als S. Paulus ſagt/ ſo muͤſſen Ketzerey=
F037-013,25 en/ Rotten vnd Secten ſein/ das iſt nichts anders/ dann vmb den ver=
F037-013,26 ſtand des Goͤttlichen worts ſich hartnaͤckig zweyrn vnder einem ſchein des Goͤttlichen eyffers/ aignes
wolgefallen beſchuͦtzen/ des fleiſches ge=
F037-014,01 luͦſten nachſetzen/ dem weg der einigkeit/ als den ordenlichen vorſtehern rebellirn/ vnd vngehorſam
werden. Dann der heilig Martyr vnd Bi=
F037-014,02 ſchoff Eyprianus frey bekendt/ daß Ketzerey allein daher entſpringt/ daß man dem einigen Prieſter
Chriſti/ der auff Erden ſein Statthal=
F037-014,03 ter nach S. Peter ſey/ nicht gehorchen woͤlle/ vnnd nach dem haubt hiemit auch die bruͤderlichen
einigkeit trennen/ vnnd dannoch auch ſich mit den jrrigen anderen Sectgenoſſen nimmermehr verhaͤrrlich betra=
F037-014,04 gen/ oder concordirn koͤnnen/ Es wuͤnſcht wol der Engel den Menſchen frid/ ſo eines guten willens
ſein/ aber die ſein nit eines guten/ ſonder ei=
F037-014,05 nes gar boͤſen/ die vnruͤbig/ hochtragender augen/ vnerſetlich/ vn̄ welt=
F037-014,06 licher Herngirigkeit voll/ die doch letztlich weder diß noch jens/ weder frid noch geſuchte ehr
erhalten/ ja bey einerley worten/ nicht einerley mainung finden kuͤnnen/ wir aber/ ſprach ein heiliger alter Concordiſt/
haben allein den einigen wahren Gott zum Lehrer/ deme wir nach=
F037-014,07 uolgen/ deſſen wort iſt vnſer Regel vnnd richtſchnur der warheit/ daß wir von einerley allzeit einerley
redden. Da die boͤſen Concordiſten von einem ding allzeit was newes vnd ſpaͤltigs auff die ban̄ bringen/ ob ſich gleich wol
geſehen warden mit einander verknuͤpfft ſein/ So iſts doch nur ein duͤckiſche/ fuͤchſiſche vnart/ vnd zum ſchaden ander
Leuth/ vnnd zu jrem aignen vndergang angericht/ welches ketzeriſchen thuns( als Martin Luther wol recht beſchrieben/
ſey er ſunſt der er iſt) ſolches boͤ=
F037-014,08 ſen Concordiſten/oder ketzeriſchen Chriſten/ ſpricht Luther thun/ hat der ſtarcke Samſon mit ſeinen
Fuͤchſen ein figur ſein muͤſſen/ wie man im buch der Richter liſet. Ja alſo muß ein in ſich ſelbſt zertren̄t/ zu ſcheittern
gehen/ dann es ſind noch keine Ketzter mit gewalt/oder mit geſchickligkeit vberwunden worden/ ſonder allein wann ſie
der ſa=
F037-014,09 chen vnder einander vneins worden ſind/ es ſtreit auch Chriſtus nicht anderſt mit jnen/ dann daß
vnder ſie kum̄ ein ſchwirbelgeiſt oder zanck=
F037-014,10 eyſen/ wie bey den Burgern zu Sichern geſchahe/ vnnd bey den Baw=

F037-014,11 leuthen/ die den Thurn zu Babel baweten vnnd im newen Teſtament vnder die Arrianer/ Donatiſten/
Pelagianer/vnd dergleichen mehr/ ja auch die Juden in der letzten zerſtoͤrung vnnd verwuͤſtung/ ſind duch zwitrachtvnnd
vneinigkeit vmbkommen/ Alſo daß ſich der heilige Mann Hilarius rhuͤmet/ daß der Ketzer vneinigkeit/ der Kirchen frid
vnnd einigkeit bringe/ dann auff jr vneinigkeit folgt auch jre zerſtoͤrung vnd verdamnuß/ ć Solches alles bezeugt auch die
heilig Goͤttlich ge=
F037-014,12 ſchrifft/ da ſie ſagt von den Concordiſten vn̄ vneinigen Chriſten/ jr hertz vn̄ ſun̄ iſt zertren̄t/ darumb
muͤſſen ſie vndergehen/vn̄ werden geſchent. Dann ſo lang ein ding fuͤr ſich vn̄ in jm ſelbſten einig bleibt/ ſo lang be=
F037-014,13 ſtehts/ aber ſo balds auff hoͤrt einig zu ſein/ vnd ſpaͤltig zu werden/ als bald fengts auch an kein ding
zu werden/ vn̄ auffzuhoͤren bleiblich ſein. Alleweil der Mench friſch vnd geſund/der einigen regierung rech=
F037-014,14 ter vernunfft zugethon/ vnd gehorſam iſt/ alda bleiben alle glieder vnd ſin̄ligkeit in jren aͤmptern/vn̄
greifft keins dē andern fuͤr/ wan̄ aber eins dē andern anfaͤgt einzugreiffen/ da werden die andern glieder alßbald auch
matt/vn̄ gleichſam vneins vnd nachlaͤſſig/ als wan̄ der kopff mit Wein vberladen/ der einigen rechtmaͤſſigen vernunfft
eingreiffend/ als bald woͤllen die fuͤß nim̄er recht gehen/ daß ohr hoͤrt letzt/ die hand felt/ dz hertz wird eintzweders faul/
ob froͤlich/oder vnſin̄ig:Eben alſo gehts mit den kranckheiten/ wan̄ hitz oder kaͤlten im menſchen vbers boͤglein ſchrei=
F037-014,15 ten/ alſo bald dˢ gantz leib in vnrhu kum̄t/ vn̄ offt mit einē glied alle glie=
F037-014,16 der bekuͦm̄ert ſind/ woͤllē die euſſern glieder dē in̄eren magē/ ſo alles ver=
F037-014,17 zert/ nim̄er zutragē/ einfuͤrē vn̄ ſpeiß gebē/ als wan̄s zuuerlur gieng. So gibt der magen auch den
euſſern glider kein hitz noch krafft/ weder ſterck noch ſaft/ vn̄ verderbē einandˢ ſaͤm̄tlich/ weil ſie aber zuſam̄ haltē/ vn̄ ein
jetzw. ders ſein ambt verricht/ hiemit es auch alles wol geſchicht. Jtem alleweil ein Haußgeſind/ Regiment/ Stattrecht
oder Fuerſtenthumb vnder einem haubt vnder gebuͤrlicher diſciplin erhalten wird/ ſtehts als wol/ ſobald einem oder dem
andern im hauß oder re=
F037-014,18 giment verguͤnt wird/ daß er ſich wider das haubt aufflaint/ jhme an=
F037-014,19 haͤng mache/ als bald folgt des gantzen regiments vndergang/wie taͤg=
F037-014,20 lich allenthalben laider vor augen. Weil ein baum mit ſeinem ſafftrei=
F037-014,21 chen nachtruck alle naͤſt/ naͤſtlein vnd blaͤtter nit allein erhelt/ ſondern auch jaͤrlichen mehrt/ vnnd
gruͤn erhelt/ aber ſobald jhme was an ſei=
F037-014,22 nem volkommenen gewalt genommen wird/ ſobald empfinden es die blaͤtter vnnd naͤſtlein/ werden
duͤrr/ blaich/ fallen ab/ vnnd werden zu nichts/ vnd laſſen auch den baum nacket ſtehen/ aber der ſchad iſt am groͤſten/
deren ſo am erſten abfallen. Ja vnd die alten Lehrer nicht vbel betracht/ ſo iſt die gute vnd boͤſe einigkeit/nichte beſſers
zuuerglei=
F037-014,23 che/ als seiner gantzen wolgeſtim̄ten Muſica e, oder Orgel/ alda die groͤſten wunder Gottes zubetra-
chten/ was die Goͤttliche weißheit in ei=
F037-014,24 nem einigen Menſchen verſchloſſen vnnd verborgen/ daß er der einige Organiſt alle ſeine ſin̄ zugleich
auff mancherley weiß brauchen kan/ er richt die ſtim̄ mit den haͤnden/nach vrtheil der Ohren/ er ſicht auffs buch/ er
ſingt mit dem mund/ vnd muſtert die tangenten/ er allein ein vier/ fuͤnff vnnd mehr ſtim̄ zu geben/ darzu ſunſt ſouil
Menſchen ſein muͤſten/ ja auch die fuͤß muͤſſen der beſten Baſſiſten ſtandt vertretten/ wie auch gefunden werden/ die
zugleich mit einem fuß die Blaßbaͤlg tretten/vnd in der Menſur oder tact nicht jrre werden/ hierin̄ ſag ich/ ſicht man/
als kaum anderſtwo/ was ein Menſch auß Gottes genad vermag/ Eben ein ſolches wird erfordert von einer ordenlichen
Obrig=
F037-014,25 keit/ die auch ſeltzame koͤpff zu einem außgang regieren kan/ daran leit aber allermaiſt am Maiſter/
am Organiſten/ daß er zuuor alle ſait=
F037-014,26 ten oder pfeiffen concordiert habe.Dann wo ſolches nicht iſt/vnd nur ei=
F037-015,01 ne oder zwo ſaitten oder pfeiffen diſcordirn/ ſo kan er nichte guts/ oder ja nicht ſo holdſeligs orgeln/
vnnd je aͤrger ein Jnſtrument iſt/ je mehr es verwirrt/ je minder kan auch der beſte Jnſtrumentiſt verrichten. Vn̄ iſt allen
feind die gute werck/ ſo etwan wol concordirt haben/ verderbt. Ein vngeſchickter Organiſt kann noch wol etwas darauff
vor den Bauern gauckeln/ vnd ſie vberreden/ es ſey koͤſtlich ding/ aber bey verſtendigen haiſt mans ein verderbte/boͤſeloſe
Concordiam, ja Diſ=
F037-015,02 ſonantiam, aber hienacher weiter von ſolcher boͤſen vnnd guten einig=
F037-015,03 keit/hiemit genug allein in gemein von der boͤſen Concordia vn̄ Gott=
F037-015,04 heſſigen einigkeit. Diß hab ich etwas weitlaͤuffigers erzehlen woͤllen/ damit das wort Boetij oben
eingefuͤhrt/ deſto daß verſtanden werd/ da er ſpricht:So lang ein ding mit jme ſelbſten einig bleibe/ ſo lang beſte=
F037-015,05 he es/ Aber ſobald es auff hoͤrt einig zu ſein/ ſobald fange es auch an keinich zu werden/ alſo gehts
einem jetzwedern Menſchen/ Baum/ Hauß/ Reich/vnnd Muſicken/ alda auch die boͤß genet Concordia in die leng nit
beſtehen kan/ wie bekandt iſt jederman/ć Von einer mittelmaͤſſigen einigkeit/ die weder zu loben noch zu ſchelten/
daruon wir nichts/ ſondern von der wahren/ guten vnnd boͤſen Concordia oder einig=
F037-015,06 keit handeln woͤllen. Das V. Capittel. ES iſt auch noch vberdiß ein Concordia vnnd einigkeit in
der Welt/ welche an jr ſelbſten/ weder boͤß noch gut iſt/ iſt mittelmaͤſſig/ weder kalt noch warm/ vnd wird derhalben
weder gelobt noch geſchaͤndt/ vn̄ iſt aigentlich daruon zu redden/nach art der gelehrten Philoſophen vnd Theologen/ nit

Concordia zu haiſ=
F037-015,07 ſen/ weil ſie der rechtgeſchaffnen Concordia eart nichts an jr hat. Als darfuͤr/ der dem erſten ſpinfeind
iſt/ etwan ein Jud/ ein Haid/ oder ſunſt durchauß jm zu wider iſt: nun in dem ſie bayd einerley mainung ſein/ der
obgenandten zahl halben/ daruont wegen werden ſie nicht Concordiſten bekandt/ werden auch nicht einig genandt/ dann
Concor=
F037-015,08 dia erfordert etwas anders/ auch etwas mehrers/dan̄ in gleicher kunſt/ gleicher mainung ſein/ oder in
gleichen jrrthummen/ gleiche narrheit lieben/ verfechten vnd handhaben/ ć wie diejenigen hierin groͤblichen jrren/ die da
mainen/ wann ſie viel mit worten bereden/ diß oder jens zu glauben vnnd zu beſchuͤtzen/vnd den gegentheil verdammen/
daß ein ſolche Conſpiration koͤn̄/ muͤg oder ſol Concordia haiſſen/ welches weit gefehlt iſt/ vnnd die guten Leuth jr einfalt
menigklichen zuuerla=
F037-015,09 rhen anbieten/ indem ſie ein Concordiam außruͤffen/ angericht ſein/ die noch nie gelernet/ was
aigentlich Concordia ſey/ oder warin̄ ſie ſtehe/ vnd was ſie erfordere/ Als das ein Hayd mehr darumb gewiſſet/ vnd die art
der Concordia e baß erkendt/ dan̄ dieſe arme Leuth/ ſo me=
F037-015,10 nigklichen zu jrer gedichten Concordiam ziehen woͤllen/vn̄ ſie ſelbſten haben keine/ kennen keine/
vnnd wiſſen noch nicht was Concordia ſey. Mainen daß ſey einigkeit vnd Concordia, wann jr vil in wiſſentlichen kuͤnſten
oder glaubwirdigen mainungen/ oder mutwilligen verbuͤnd=
F037-015,11 nuſſen zuſam̄ ſtim̄en/ als wann nicht auch die Schlangen vnd Woͤlff in den wildnuſſen ein ſolche
mittelmaͤſſige vereinigung hetten/ Als wann nicht auch die Tuͤrcken bey jhrem Alcaron/ die Juden bey jhrem Tal=
F037-015,12 muth bleibend/ in natuͤrlichen ſachen vnnd kuͤnſten zuſam ſtimbten/ ja auch in etlichen Glaubens
artickeln mit vns Chriſten moͤchten geſehen werden concordirn:al daß ſie ſo wol als wir einen einigen wahren ewi=
F037-015,13 gen Gott/ der alles erſchaffen/ ć mit vns glauben vnnd bekennen/ ć Aber Concordia wil etwas anders
haben/ dann ſie gehoͤrt zur freund=
F037-015,14 ſchafft vnd hertzlichen einigkeit/ vnnd iſt derhalben etwas anders einig ſein/ vnnd recht concordirn/
dann in etlichen ſachen einerley mainung haben/ Dann einerley mainung ſein/ kan auch platz haben vnder de=
F037-015,15 nen/ ſo einander nicht kennen/ vnnd daruon wegen nicht Concordes gehaiſſen werden/ als wann
vnbekandt Sternſeher einerley gauckle=
F037-015,16 rey ſind/ wegen der Stern auff oder nidergang: Dann einerley mai=
F037-015,17 nung ſein/ bey oder von wegen dieſes oder jenes geſcheffts wil/ diß ge=
F037-015,18 hoͤrt nicht zur freundſchafft/ einigkeit oder wahren Concordien in grund der rechten vernunfft:
Sondern als dann kann man ſagen/ daß ein Statt oder Land in rechter Concordia vnd einigkeit gegruͤnd ſind/ wann
man nach dem allgemainen nutz vnd frommen tracht/ alſo daß jederman alda vereinigt/ daſſelbige verrichten/ alda die
fuͤrnaͤmbſten erwoͤhlend vorzuſtehen/ vnnd ſie die vorſteher ſo fleiſſig vnnd willig nimmermehr ſein im vorſtehen/ jre
Vnderthon ſein ſo willig im nach=
F037-015,19 gehen vnnd gehorſam ſein/ alſo was einem gefellt/ auch allen andern geliebt. Als wann einer diſen
will haben zum Oberſten/ dem jederman folgen ſol/ ein anderer will auch alſo/ vnd alſo fort/ da geht die Con=
F037-015,20 cordia von ſtat/ wann aber dieſer will man ſol jm folgen/ jener will man ſol jm gehorchē/ dˢ drit vn̄
vierd hat auch ſein beſūdere mainūg/ da gibts ein ſedition auß/ ſpricht Ariſtoteles/ da gibtsSecten vn̄ Ha ereſes,ſpricht S.
Paul.da muß ein gantzes Reich zu ſcheittern gehen/ ſpricht Chriſtus. Dieweil nu ſolches heidniſcher Man̄ vnderſchei-
den/vn̄ verſten=
F037-015,21 digklicher erkennen/ auch weißlich daruon reden vn̄ ſchreiben gekuͤnnet/ So iſt es wol vns Chriſten
zuuerweyſen/ daß wir mainen vnd glorirn woͤllen/ ein Concordiā anzurichten/mit vnderſchreibung viler Adams
F037-015,22 kinder/ mit papir oder truck/ mit liſtē oder gewalt/ mit groſſem geſchray vn̄ kleiner fruͤcht/ alſo daß
hierauß mehr neids vn̄ haß erwaͤchſt/dan̄ vor nie geweſen/ alſo daß man ein lugen zuuerkleiben/ zehen andere lugen
muß zu huͤlff nemen/ alda die fuͤrnaͤm̄ſten patronen der ſachen vneinig/ vnd jrer ſelbſt aignen Concordia e, ſo alle ding
vereinigen ſol/ noch kein einigs haubt findē koͤnnen/ dan̄ ein jetzweder wil ſelbſt dz haubt ſein/ kei=
F037-015,23 ner dē andern weichen/ keiner dem andern ſein gewiſſen vertrawen/ vnd wan̄ nu keener frey herauß
ſagt/ was er im hertzen hat/ ſo bleibt der alt hader/ aigens gefallen/ aigne dunckel/ aigne freyheit bey einē jetzwedern/
daß er ſelbſt lieber wil der gelerteſt haiſſen/ dan-einē andern recht gebē/ vn̄ geht ſolche Concordia ſo ſaitenricht durchs
land/ als desSamſons fuchs jedˢ mā zu ſchaden/ vn̄ jnen ſelbſt zū fewrigē beſchluß vn̄ außgang. Da entgegen zu wahrer
einigkeit/ ſie ſey nu gut oder boͤß/ vor allē din=
F037-015,24 gen erfordert wird der menſchlichen hertzen vergleichung/ welche mehr durch inwendige bewegung/
dan̄ durch außwendige/ rhumſichtige/ neid=
F037-015,25 bringende buͤcher gepflantzt wirt/ wie der Philoſophus ſagt:Aequalitas morū,Concordia e tutrix at④
coſeruatrix eſt, gleichheit iſt dˢ einigkeit mutter vn̄ erhalterin/vn̄ gehoͤrt wol darzu auch einer ſtarckē Obrigkeit forcht
vn̄ auffmeerckung/ dann wo einē jetzweder erlaubt wird nach ſeinē grillen newerung anzurichten/ da hat Concordia
ein end/ wie ſolches auch die polittiſchen kriegserfahren ſagē duͤrffen:Quod externus timor maximū ſit Concordia e
vinculū,einer euſſerlichen Obrigkeit forcht iſt gleichſam ein ſtarckes band der Concordia e oder einigkeit/ welches mit
vilen hiſtorien/neulich verloffen/kuͤndt probirt warden/ was mutwillige aigenſinnige koͤpff anfiengen/vnder dem ſchein

Goͤttlichs worts/ wann nicht die Obrigkeit mit jren ſchaden vnd ſpott getrungen mit gewalt muͤſten ſelbſten zur ſachen
thun/ vn̄ ſie als ſchaaff jren Hirten ein ord=
F037-015,26 nung geben/ wie ſie lehren vnd leben ſollen/ ć Vnd moͤcht einer zu ſolchen Concordiſten ſagen/ wie
etwan Me=
F037-016,01 lanthus eines ſpottete/ der alle Gra ecos wolt bereden zu ſeiner Con=
F037-016,02 cordia, ſie ſolten concordirn vn̄ einig ſein/ Sihe/ ſprach Melanthus/ di=
F037-016,03 ſer wil alle Griechen zur einigkeit vnderſchreiben/ der noch ſouil nicht vermuͤgt/ daß er vnd ſein Weib
vnd Magd/ jr nur drey/ moͤchten einig leben vnd concordirn/ Derhalben haben wir von einer weit Gottſeli=
F037-016,04 gern Concordia zu conferirn/vnd mit Dauid zu ruͤffen/vnd alle glau=
F037-016,05 bige zu ermanen/ vt rogent qua e ad pacem ſunt Hieruſalem, wir ſollen bitten vn̄ flehen vmb wahre
Gott anginaͤme Concordiā vnd einigkeit/ dan̄ er Gott allein iſts/ ders gibt/ nicht die vnderſchreibung/ nicht die vil buͤcher/
nicht die vil Thurnbawer zu Babel/ ſondern der einige heilige Geiſt iſt von noͤthen/ welchen die Welt weder kendt noch
hat/ welcher ein geiſt der wahren einigkeit/vnd aller Secten feind iſt/ der allein ohne federn vnd dinten/ ohn falſch vnd
liſt/ ohn forcht vnd noth/ auch ohn al=
F037-016,06 ler Welt danck vnd vnderſchreibung/ an Fuͤrſten vnnd Herrn/in dieſer Welt kan ſein wahre Concor-
diam vnnd gemainſchafft der Heiligen anrichten/ erhalten/vnd biß zum ſeligen end fuͤhren/ vnangeſehen was die erdichte
fantaſey der Secten/ des Mahomets ſtecken/ der Juden le=
F037-016,07 ſtern/ darwider murren/ die Simoniſten zerſtoͤrn/ vnd vnſer fauler A=
F037-016,08 dam verſeumen thue. Von ſolcher rechten wahren Concordia vnd ei=
F037-016,09 nigkeit/vnd von jrem gegenthail vnd hertzenlaid/woͤllen wir nun allge=
F037-016,10 mach je lenger je genaͤuer ſachen greiffen/ wir woͤllen aber auch mit nichte/die vile der alten gelehrten
Heiligen vnderſchreiben Concili vaͤt=
F037-016,11 tern verachten/ ja mit braittem fuß mit allē rechtgeſchaffnen Chriſten/ ſie ſein new oder alt/ Saͤchſiſch
oder Beyeriſch/ Griechiſch oder Latei=
F037-016,12 niſch/ Lugderiſch oder Paͤbſtiſch/ in wahrer Concordia zuſtimmen/ vnd bayder thail art/ aigenſchafft
vnnd hoffart dermaſſen beſchreiben vnd gruͤndlichen darthun/ daß niemand/ ſo ſolches oder dergleichen ge=
F037-016,13 hoͤrt oder geleſen/ auff den Juͤngſten tag ſich entſchuldigen kan/ als ob er nicht darumb gewiſſet habe.
Rogate igitur, o lectores, qua e ad pa=
F037-016,14 caem ſunt Hieruſalem. Daß von anfang der Welt bißher/vnd forthin biſ z auff den Juͤngſten tag/
allweg/ jederzeit/ vnd an allen orten zweyerley Concordia ſey vor hand geweſt. Das VI. Capittel. DAß nun die rechte
Concordia, die wahre einig=
F037-016,15 keit/ der Heiligen Gottes einer wolgeſtim̄ten muſica e verglichen wird/ wie oben gemelt/ das haben
wir von den altē Lehrern/ daß ſie auch einē geſunden leib gleich ſey/ bezeugt S. Paulus/ daß ſie einer Statt ehnlich/ das
beweiſt Vriel/ daß ſie einem Reich gleichfoͤrmig/ das hat Chriſtus mehr dann einmal erklaͤrt/ daß ſie auch Hieruſalem ein
Fridesſtat genandt ſey/ iſt faſt gemain in heiliger Geſchrifft/ vnnd hat ſie S. Auguſtin als ein wolgezierte Statt Gottes/ als
ein Goͤttli=
F037-016,16 ches himbliſches Hieruſalem beſchrieben mit22. buͤchern/ wider die haidniſchen Concordiā jrer
Abgoͤtter/ vnd mancherley Secten halben. Vnd wiewol ſolche Statt Gottes auff den felſen Chriſtum/ vnd auff die12.
Apoſtoliſchen grundeſten gebaut/ beſtendig vnnd vnuͤber=
F037-016,17 windlich/ noch ſo laͤſt der zornige Teuffel vnd Sathan nicht ab/ ſonder ſtuͤrmt ohn vnderlaß/mit
ſeinem groſſen heer vnd gegenwehr vnſchlaͤf=
F037-016,18 ferig/tag vnd nacht/vn̄ richt wider diſe auch ſein Statt auff/ ſein Kir=
F037-016,19 chen vnnd Teuffels ſtatt der Gottloſen/ vermaͤntelet ſich vil mahls in Engels geſtalt/ daß die einfaͤltigen
moͤchten zweiffeln/ welches die rech=
F037-016,20 te/ wahre/ Gott anginaͤme einigkeit/oder der Heiligen gemainſchafft waͤr/ weil die Statt Gottes vil
mehr vnfrids hat/ minder frids bey jhr geſpuͤrt wird/vnd derhalben jr einigkeit vnnd Concordia etlicher maſ=
F037-016,21 ſen verdechtlichen wird/ wie Chriſtus der Herr geſagt/ auff Erden werd jr geaͤngſtiget werden/ Alſo
daß wir einander vermanen muͤſ=
F037-016,22 ſen/ vmb frid zu bitten/ Rogate qua e ad pacem ſunt Hieruſalem Bit=
F037-016,23 tet vmb frid der Statt Gottes Hieruſalem/ Da entgegen die Gottlo=
F037-016,24 ſen frid vnd Concordiam anrichten/ wann ſie woͤllen der ſtatt Gottes vnruhe zu mehren vnd zu
ſchaͤrpffen/ vnd wo ſie ſunſt zertrent vnd vnei=
F037-016,25 nig geſpuͤrt werden/ ſo ſind ſie doch alßbald all einig/ wann es wider die wahren Gottgefaͤlligen
einigen Chriſtenheit zuthun iſt. Da ziehen Juden vnd Hayden zu/ da ſtuͤrmen Tuͤrcken/ Tattern/ Moren/ Ma=
F037-016,26 melucken/ Secten vnnd Rotten von auſſen herein/ inwendig ſeind die haimiſchen Meuchler/ Verraͤther
vnnd Feind der falſchen Chriſten/ Symoniſten/ Mam̄oniſten/vnd dergleichen haimliche Teuffels glie=
F037-017,01 der/ ſo der Statt Gottes mehr zu laid thun/ dann die gewiſſeſten euſ=
F037-017,02 ſereſten Feind/ ja durch jre arge raͤnck vnd liſt wird der einfeltig Mann geaͤrgert/vnd wird der Namen

Gottes durch ſie gelaͤſtert bey den euſ=
F037-017,03 ſern Feinden.Aber ſelig der ſich nicht aͤrgert/ ſondern bittet vnd trach=
F037-017,04 tet nach hail/ gluͤck vnd frid gedachter Statt Gottes/ vnnd wahrer ei=
F037-017,05 nigkeit der Statt Hieruſalem.Das iſt die rechte/ wahre/Gott angenaͤ=
F037-017,06 me Concordia aller Heiligen gemainſchafft/ von dem erſten gerech=
F037-017,07 ten Abel/biß auff den letzten außerwoͤlten/ welche groſſe einige ver=
F037-017,08 ſamblung die Catholiſch Kirche vnnd Statt Gottes Hieruſalem ge=
F037-017,09 nandt wird/ viler vrſachen halben/ als wir hienach erklaͤren/ vnd jeder=
F037-017,10 man zu bedencken haimſtellen woͤllen/ ſich wol zu bedencken/vnd hoͤch=
F037-017,11 ſte achtung darauff zu legen/ ob er/ oder ein ander in ſolcher Concor=
F037-017,12 dia, vnnd heiligen einigkeit ſey oder nicht/ probirt euch ſelbſten/ ſpricht S. Paulus/ ob jr im glauben
ſeit oder nicht. Achtung/ ſprech ich/ gebe meinigklichen darauff/ welliches Glauben/ Leben/ Religion/thun oder laſſen/
aͤhnlicher ſey der Statt Gottes/oder der Statt Sathans/ ob er Sey in der groſſen Kirchen vnd mit allen vorgehenden Heiligen
zuſam̄ ſtim̄/ vnnd Gott lobe mit ſeinen heiligen Engeln vnd Cherubin/ oder ob er in der Gottfeinds Kirchen geſtellt ſey/
Gewißlichen iſt das/ daß ſich niemand ſelberſt in die Goͤttlichen Concordiam ſchreiben/ ſtellen oder bekennen wird/
wann jn nicht Gott beruͤfft/vnd ins buch der heili=
F037-017,13 gen Concordia e, ins buch der lebendigen Heiligen gemainſchafft Got=
F037-017,14 tes ſchreibt/ darein die Geiſtarmen jnen vnbewiſt geſchrieben werden/ wie Chriſtus zu ſeinen Juͤngern
ſprach:Frewt euch/ daß ewere Naͤmen geſchrieben im buch der lebendigen: vnd entgegen ſaget er von etlichen/ die gewiß
mainen/ ſie ſein eingeſchrieben/ als die im namen Gottes ge=
F037-017,15 predigt/ groſſe ding verricht/ die werden aber verſtoſſen werden/ vnd muͤſſen hoͤren/ geht hin jr
Vbelthaͤlter/ ich kenn ewer nicht/ von welchen auch Sanct Paulus ſagt/ daß kein Sect oder Rott/ ſein ſie gelehrt wie ſie
woͤllen/ koͤnnen ſelig werden/ dann ſie nicht mit den Heiligen Gottes concordirn.O ein ſeliges ding vmb einigkeit der
Bruͤder/ der in Gott vereinigten Bruͤder vn̄ aller Heiligen gemainſchafft der ſtatte Gottes. Alda merck/ freundlicher Leſer/
daß zu gleich wie die allgemain heilig concordiſche Kirch/ von S. Paulo einem menſchlichen geſund=
F037-017,16 ten lebendigen leib/ auff geiſtlich vergleicht wird/ Dann zugleich wie jr vil vnd mancherley glieder in
feiner zuſam̄ſtimmung concordirn/ vn=
F037-017,17 der einem haubt des Menſchen vernunfft/ alſo auch vil vnd mancher=
F037-017,18 ley Leuth auß allen zeiten/ Landen/ Spraachen/ Geſchlechten/vnnd handthierungen gleich zuſam
ſtimmen vnd einig ſein/ ein jetzweders in ſeinem beruff vnder dem einigen haubt Chriſto Jeſu gehorſambſt con=
F037-017,19 cordirn vnd zuſam ſtimmen in aller gelaſſenheit aigenes wolgefallens/ geradt alſo wird hochgedachter
geiſtlicher leib aller Heiligen gemain=
F037-017,20 ſchafft der Catholiſchen Kirchen/ in der heiligē Goͤttlichen Geſchrifft/ an vilen orten/nicht allein
einer ſchoͤnen/groſſen/ wolgeordinirtē Statt verglichen( wie etwan Hieruſalem geweſt) ſondern wird gut rund auch ein
Statt genandt/ alſo daß kein Statt nimmer ſo wol geregiert/ vnder gehorſam/ ordnung/ ſtattrecht vnd gutter Policey/ mit
frid vnd gemainen nutz/ vnder einem Fuͤrſten oder Oberſten ſolcher Statt/ als die liebe Concordiſche heilige gemaine
Statt der Kinder Gottes/ vn̄ der jrem einigen Fuͤrſten vn̄ Koͤnig der Juden Chriſto Jeſu/ auff den ſie all ſehen vnd marcken
im alten Teſtament/ ſo wol als im newen/ ja die vorher gehen/vnd die nacher folgen/ ruͤffen vnd ſtimmen concor=
F037-017,21 diter kein einhellig zuſam/ die newen mit den alten/ vnnd die Eltern mit den Kindern: Gebenedeit
ſey der da kom̄t im namen des Herrn/ O mache ſelig/ der du in der hoͤhe biſt/ zu vns iſt kommen der lang erwar=
F037-017,22 tet Herr JESV Chriſt. Solcher recht concordiſchen Statt anfang/ auffnemung vnnd aygenſchafft hat
der heilig Auguſtinus nach leng herrlich beſchrieben/ deſſen recht von Gott erleuchten verſtands ſich alle Chriſtliche
Lehrer verwundern/ lieben vnd gebrauchen/ derhalben wir etwas wenigs ſolcher ſeiner außlegung daher gebrauchen
woͤllen/ als die wir nichte beſſers geben koͤnnen/ die Gelehrten muͤgen ſeine aig=
F037-017,23 ne buͤcher gar leſen/ wir woͤllen allein ſeiner mainung auff den grund Goͤttliches worts geſetzt/ ſo
vil vnſerer fuͤrhabenden Concordia e von noͤthen/nachtrachten vnd brauchen. Concordia alter vnd newer Er beweiſt
in ſelbigen Buͤchern/ wie obgemelt/ von der Statt Gottes/ Daß vom anfang der Welt das menſchliche Geſchlecht inn
zweyerley ſtaͤnd vnnd aigenſchafft abgeſtellt geweſen ſey/ alſo daß ein theil nach dem fleiſch gelebt/vnnd Menſchenkinder
ſind genandt wor=
F037-017,24 den/ Das ander theil nach dem geiſte Gottes/ vnnd Gottes kinder ſind gehaiſſen worden/ gleichſam
wie eines jetzwedern Menſchen vrſprung/ von zweyen Menſchen/ als vom Vatter vnd Mutter anfaͤngt/ alſo daß bey dem
Weib das fleiſch vnd blut/ beim Mann der geiſt vnnd muth bedeut wird/ vnd wie ſie all/das gantze menſchliche geſchlecht/
alſo her=
F037-017,25 kommen/ alſo pflegen ſie ſich alßbald wider zu theilen/vnnd von einan=
F037-017,26 der abgeſuͤndert zu werden/ bey einander ſich nicht vergleichen koͤnnen/ als wenig als Abraham vnd
Loth/ wegen jrer diſcordantiſchen ſchaff=
F037-018,01 hirten/ deren ein theil mit Loth in Sodoma ſich begab/ darin er vnder fleiſchen Weltkindern
gefangen/ vnnd Sodoma letzlich vermaledeyt vnnd außgereut worden/ Der ander theil mit Abraham aber/ begabe ſich

in Chanaan/ alda gleichſam der hochzeitlichen verainigung/ durch Chriſtum zu erwarten/ der alle trawrigkeit in freud/
wie das Waſſer in Wein verkehren kuͤndt. Nun aber nent man ferners dieſe zweyerley gattung vnd manir der Menſchen/
ebenmaͤſſig auch zwo ſtaͤtt/ das iſt zweyerley Menſchengeſchlecht verſamblung/ zweyerley einigkeit oder Concordia, deren
eine boͤſ/ die ander gut/ Dieſe von einigkeit verſe=
F037-018,02 hen/ mit Gott in ewigkeit zu regirn vnd concordirn/ jene mit den Teuf=
F037-018,03 feln in ewiger pein vnd marter conclamirn vnd eiulirn ſollen. Deren eine/ als die Statt Gottes/ jren
anfang von dem gerech=
F037-018,04 ten vnſchuldigen Opfferman Abel/ die ander des Teuffels ſtatt ge=
F037-018,05 nandt/ von dem Gottloſen neidigen ſtoͤrenfrid/ vnnd auffrhuͤriſchen Bruders feind vnd Woͤrder
Cain/genom̄en haben/ vnd werden dieſer zwayer Staͤtt widerwertige Burger vnd Jnwohner allzeit auch wider einander
ſein/vnnd ein jetzweder thail ſein Statt am beſten machen/ mehren/ ſchuͤtzen vnd ſchirmen helffen biß auff den Juͤngſten
tag/ alda wird auch dieſer Staͤtt eine vmb ſouil mehr in jener Welt mechtiger vnd herrlicher in der warheit befunden
werden/ ſo weniger ſie hie gegen der andern Statt gerechnet/ golten hat/ vnnd je mehr die ein allhie glo=
F037-018,06 rirt/ getroßr vnnd dominirt vber alle Menſchen/ alſo wenig wird ſie dort nichte haben/ gelten oder
vermuͤgen/ dann ſie die mit haͤnden vnnd fuͤſſen gebunden in die letzten euſſerſten ewigen finſternuß geworffen/ da heulen
vnd zenklappern wird ſein/ jr rhuͤmſichtigs concordiren/ć Der erſten Statt inwohner vnd mitburger/ haiſt die heilig Ge=
F037-018,07 ſchrifft Kinder Gottes/ wir ſein nicht/ ſpricht einer auß dieſer Statt/ Rathsuerwandten/ frembdling
oder herkom̄ene Gaͤſt/ ſonder wir ſind Mitburger der Heiligen/vnd Haußgenoſſen Gottes/ alſo daß wir kin=
F037-018,08 der Gottes genandt werden/ vnnd ſein es auch/ć O ein ſelige Con=
F037-018,09 cordia, O wol ein heilige gemainſchafft deren Gottßfuͤrchtigen fridli=
F037-018,19 chen/Gott/ vn̄ der nechſten liebhabenden nachbarlichen burgerſchafft. der andern Statt beywohner
vnnd Burger nent die heilig Geſchrifft auffs glimpffigiſt nur Menſchen oder Weltkinder/ vnd ſind weit liſti=
F037-019,01 ger vnnd gelehrter boͤß zu thun/ jrer art nach/ dann die kinder Gottes jrem ambt nach/ wie ſolches
der oberſt Gerichtsherr bayder Staͤtt bekandt/ vnd ſprach: Die Kinder dieſer Welt ſein witziger in jrem ge=
F037-019,02 ſchlecht/ dann die kinder des liechts/ vnnd Dauid im Pſalm beſchreibt dieſer Burger natur vnd
hinderliſtigkeit/ da er ſpricht: Die Menſchen kinder ſind loſe Leuth/ verlogen vnnd falſch/ warmit ſie vmbgehen/ es ſey
gewicht/ wag oder wort/ jr maul vnnd zaͤhn brauchen ſie nur zum nachtheil jres nechſten/ als jre wehr vnd waffen. Sie
wuͤthen faſt vnnd fahren her/ als wolten ſie vns freſſen/ zu wuͤrgen ſteht all jr beger/ Gott iſt bey jn vergeſſen/ noch muß
der thewre Namen ſein/ auch jrer falſch=
F037-019,03 heit deckel ſein/ das wird Gott ſelberſt rechen. Vnd werden dieſer zwey=
F037-019,04 er Staͤtt burgerſchafft bey vilerley vnderſchiedlich warzei=
F037-019,05 chen/ ſtattwappen/ Burgerrechten/vnd beſundern ge=
F037-019,06 braͤuchen erkandt/ welche weit anderſt in einer dann in der andern/geſchaffen ſeind/ dauon im
nachfolgenden Capittel/ć Concordia alter vnd newer Was ein jetzweder Concordia oder Statt fuͤr beſundere gewonheit/
Stattrecht vnd aygenſchafft habe/ das in der andern nicht/ ſondern das widerſpill zu finden ſey. Das VII. Capittel. WO
zwo Staͤtt/ zweyerley Fuͤrſten oder Koͤ=
F037-019,07 nigreich wider einander ſtreitten/ vnd zu feld ligen/ al=
F037-019,08 da iſt alßbald nichte gewiſſers/ dann daß ein jetzweders heer auch ſeine beſundere aigene ken̄zaichen/
panier/ kreiden/ vnderſchiedliche farben/ ein jedwedere Nati=
F037-019,09 on jr aigne ſpraach vnnd art haben/ letzlich all einen General oberſten zufoͤrderſt/ dann auch ſeine
nachgeſetzte Befehls=
F037-019,10 leuthe/ auff gewiſſe Artickeln geloben vnnd ſchwoͤren/ des Ge=
F037-019,11 nerals frommen zu ſuchen/ mit leib vnd leben jm beyzuſtehen/ vnnd fuͤr jn ſetzen woͤllen/ was ſie
vermoͤgen/ vnd entgegen dem andern thail als jrem aignen Feind zu wider ſein/ vnnd abbruch thun/ auffs beſt ſie jm=
F037-019,12 mer muͤgen/ć Eben alſo iſt die ſache geſchaffen vmb die zwen wider=
F037-019,13 wertigſten Kriegsfuͤrſten/ nemblichen des almechtigen Gottes/ des al=
F037-019,14 lerhoͤchſten vnuͤberwindlichiſten Monarchen/ vnnd ſeines Widerſa=
F037-019,15 chers des Teuffels/ der gleichwol nicht allmechtig/ vnnd billich kein ge=
F037-019,16 neral Monarch genandt wird/ ſo iſt es doch einer vbermaͤſſigen hof=
F037-019,17 fart/ groſſes gewalts/ vnd grewlichesmißbrauchs/ ſeiner gaaben/ die er auß freyen genaden Gottes
entpfangen/fuͤr allen anderen Creaturen/ alſo daß ſeine ſtaͤrck vnuͤberwindlich/ vnd er niemand fuͤrcht/ niemand ſcheucht/
niemand ſchont/ allein der einig Gott/ der kan jn allein/ wie vn̄ wann er wil/ thaͤmen. Diſer Teuffel iſt nun Koͤnig vber
alle Gottloſe/ ſtoltze/ maiſterloſe Voͤlcker/ſagt Gott/ vnd der Fuͤrſt der Welt/ oder Weltkinder/ als Chriſtus bezeugt/
Johan.12. Vnd wie dann auch alle Heiligen Gottes jme dem allmechtigen Gott/ deſſen Namen gebene=
F037-019,18 deyet ſey/ durch alle zeit vnnd land/ vnnd ſprach/ mit einerley guten Concordia zugehoͤrn/ Alſo
gehoͤrn vnder den Sathan auch alle Gott=
F037-019,19 loſe/ allerley zeit/ land/ ſpraachen/ Rotten/ Secten/ wie auch die fal=
F037-019,20 ſchen boͤſen Chriſten/ die jhre boͤſen Concordiam auch zum beſten ſie koͤnnen beſchuͤtzen/ vnd hat

ein jetzweder Feldherr ſein beſundere war=
F037-019,21 zeichen/ſtatt vnd kriegsrecht/ die einander ſo vngleich ſein/ als wie auch die Herren ſelbſten/ vnd jre
vnderthon einander vngleich ſein/ vnd wi=
F037-019,22 derwaͤrtig von der jugend an biß in ewigkeit gleich den zweyen Zwillin=
F037-019,23 gen Jacob vnnd Eſau/ deren einer rauch hared/ der ander glat vnd bloß/ dieſer frum̄/ gedultig vnd
vnderthon/ jener trutzig/ boͤß/ wilt vnnd aygenſinnig waren. Vn̄ erſtlichen ſo iſt zu mercken/ daß dieſer zweyerley Staͤtt
Volck vn̄ Kriegßheer jren vrſprung haben/ auß zweyerley widerſinnigen Con=
F037-019,24 cordien lieb vnnd einigkeit/ Solches aber iſt zubehalten fuͤr das erſte denckmal vnd kriegßloſung/ vnd
das iſt nemblich die jrrdiſche lieb vnnd aignes wolgefallen/ darab ſie ſo gar inbruͤnſung/ vnnd ernſtlich( denck weltkinder)
halten/vnnd ehe Gott auffgebe/ dann das zeitlich: ja dieſe lieb eher Gottes wort beucht/ kruͤmbt vnd radtbricht/ dann
jme ſeinen willen nemen/ oder ſein aigen geſchoͤpfftes wolgefallen brechen laſſen/ wie bey allen ſtaͤttlichen Seckten vor
augen/ vnnd dieſe gehoͤren zur lin=
F037-019,25 cken hand/ zur Teuffels ſtatt/ vnd zun boͤſen Concordiſten.Der andern theil hat auch ſein lieb vnd
Concordiam, aber zu vnnd mit den himli=
F037-019,26 ſchen guͤtern/ alſo daß die mit Gott ſo inbruͤnſtig zuſtimmen/ ſo vn=
F037-019,27 außſprechlichen Gott vber alle ding lieben/ daß ſie auch jhrer ſelbſten nicht ſchonen/ ſich ſelbſt
auffgeben/ aignen willen verdammen/ den Heiligen Gottes/ ja Gottes wort vnnd ſeinen Raͤthen auffs einfeltigſt mit
worten vnd wercken nachfolgen/ auff form vnnd geſtalt/ wie ſe=
F037-019,28 hen die Gottgeliebſten freund vor jnen gelebt/ gelehrt vnd geglaubt ha=
F037-019,29 ben/ wie S. Paulus vermant vnd ſpricht: Seit ingedenck deren ſo euch ſind fuͤrgeſtellt worden/ die
euch das wort Gottes verkuͤndt/ ſehet wie ſie Gott geliebt/wie ſie ſich ſelbſten gehaſſet/wie ſie ſo herrlich verhart/ jr leben
hie verlohren/ aber dort funden haben/ ć Vnd folgt nach jrem glauben/ dann was einer liebt/ daſſelb iſt oder wird er/
ſagt S. Augu. Liebſtu das himliſch/ ſo biſtu himliſch/ liebſtu das weltlich/ ſo biſtu weltlich/ liebſtu das fleiſch/ ſo biſtu
fleiſch/ liebſtu das geiſtlich/ ſo biſtu geiſtlich/ liebſtu die gemainſchafft aller Heiligen/ ſo gehoͤrſtu zu jhnen/ liebſtu die
vnruͤbigen Secten/ ſo gehoͤrſtu zu den Rotten die Gottes Reich nicht beſitzen/ Gal.5. Jn ſumma dieſe zwo Concordien
lieb bawen die zwo Staͤtt/ Die lieb Gottes bawt Hieruſalem/ die lieb die=
F037-019,30 ſer Welt bawt Babiloniam. Jetzt frag ſich ein jetzweder ſelbſten auff ſein gewiſſen/ welcher Statt er
Burger ſey/ ſchaw was du liebſt/ dahin du auch gehoͤrſt/ vnd gilt hie nicht ſagen/ ich lieb Gott/ ich traw Gott/ ich bin ein
Chriſt/ es haiſt/ wer mich liebt/ der wird erfuͤllen vnnd halten meine wort/ dann der liebe iſt nichts zu ſchwer/ meine
Kindlein/ ſagt S. Johannes: Laſt vns nit nur mit worten lieben/ ſondern mit der that vnd warheit. O ſo laſt vns bitten/
was zum frid/ Concordiam, vnnd einigen Goͤttlichen lieb der Statt Hieruſalem gehoͤrt/ weil das jr rechtes warzeichen iſt/
Gott lieben/vnd ſich verachten. Der Teuffe=
F037-019,31 liſchen aber Statt Babel art iſt/ ſich lieben vnnd von Gott abfallen/ des Fuͤrſten der Welt groſſem
hauffen allerley aigenſinnigkeit an=
F037-020,01 hangen/ ć Das ander warzeichen oder vnderſchied der heiligen Concor=
F037-020,02 dia e, der Statt Gottes Hieruſalem iſt/ ſich in Gott vnd in allen ſeinen Goͤttlichen wercken vnnd
wolthaten allein rhuͦmen/ Da entgegen die Burger zu Babel/die Weltkinder vnnd boͤſen Concordiſten vnuer=
F037-020,03 ſchaͤmpt vor aller Welt ſich ſelbſten rhuͤmen/vil von ſich halten/ jhr thun herfuͦr butzen/ aller andern
vorfahren arbeit tadeln/ vnnd gleich=
F037-020,04 ſam ſie Gottes rathgeb worden/ oder lang geweſen weren/ von nie=
F037-020,05 mand nichts/ dann von ſich vil halten/ wie ſolches auch von den letzten Secten vnd Babyloniſchen
Burgern zukuͤnfftig ſein/ S. Paulus ver=
F037-020,06 kuͤndt hat. Es wird/ ſpricht er/ vmb die letzten zeit vbel zugehen/ dann es werden Menſchen
auffſtehen/ ſo vil von ſich halten/ ſich ſelbſt vnnd den wolluſt des fleiſches mehr lieben/ dann Gott/ den Eltern vngehor=
F037-020,07 ſam/ eines fraͤuelichen falſchen Glaubens/ ſo ſich hoch/ vnd ſouil von ſich ſelbſten halten werden/
daß ſie ſich wie Jammes vnnd Mambres wider geiſtliche vnd weltliche Obrigkeit werden aufflainen/ ć Alda ſehe ſich ein
genadendurſtiger Menſch wol fuͤr/ damit er nit verfehle der thuͦr/ vnd ſinne jm nach/ wo vnnd welche Chriſten jetzt
allermaiſt in Gott erfrewen/ ſeine wunderwerck tag vnd nacht lo=
F037-020,08 ben/ ſeine gutthaten ſo er durch oder durch ſeine Diener/ im alten oder newen Teſtamenten verbracht/
ohn auff hoͤren loben/ ſeine Heili=
F037-020,09 gen preyſen/ jre thaten verkuͤnden/ jre wunderwerck verwundern/ vnnd ſich nur Gottes genaden vnd
ſeiner Heiligen fuͤrbitt troͤſten/ vnnd ſich frewen mit Dauid/ daß ſie auch zu der ſcharen/ ſo Gott foͤrchten vnnd lieben/
gehoͤren/ vnnd frey bekennen/ ſie hoffen vnnd glauben gemain=
F037-020,10 ſchafft der Heiligen/ vnd glorirn alle in Gott/ vnd nicht in jrer kunſt/ oder gunſt dieſer Welt/ als
die alle vergehen/ als der faͤrtige ſchne. Da entgegen die Babyloniſchen Burger/ das iſt allerley Weltkinder nur in jren
reichthumb/ weißheit/ vnd Adel glorin/ wie der Pfaw in ſeinen geſpiegelten fadern/ doͤrffen frey bekennen/ ſie woͤllen mit
den Heiligen nichts zu ſchaffen haben/ jre Lehren tadeln ſie/ jhre werck verlaſſen/ ja verdammen ſie/ jre wunderthaten/
ſo Gott durch ſie gethon/ ſchreiben ſie dem Teuffel zu/ vnnd weil ſie dann ſo gar augenſcheinlich nur jhr ding hoch

achten/ ſich ſelbſten verwundern/ vnnd mit keinen auß allen Heiligen weder mit lehr noch mit leben zuſtimmen/ vnnd
concordirn woͤllen/ ſo folgt ja vnwiderſprechlichen/ daß ſie nicht zur heiligen Hie=
F037-020,11 roſolimitaniſchen Concordiam gehoͤren/ ſonder zu der Babyloniſchen gefengknuß/ zu der Statt des
Teuffels/ ſambt Juden/ Hayden/ Mam=
F037-020,12 moniſten/ Simonſten/ Secten vn̄ Rotten/ Gott geb/ wie ſie jm̄er naͤ=
F037-020,13 men haben muͤgen/ ſo concordirn ſie doch/ in dem ſie mit allen Gottlo=
F037-020,14 ſen ſich jrer ſelbſten mehr dann Gottes/ vnnd ſeiner Heiligen gemain=
F037-020,15 ſchafft vertroͤſten doͤrffen/ von welchen der Prophet ſagt/ ſie vnnd jhres gleichen verflucht ſein. Aber
was ſagt S. Paulus von ſolchen Glori=
F037-020,16 anten vnd boͤſen Concordanten/ Er ſpricht/ der ſey noch weit von der prob/ der ſich ſelbſten herfuͤr
ziehe/ allenthalben einmeng/ alles eben machen/ jedermans lachen/ ſich allein hoch halten thue/ ſondern derje=
F037-020,17 nige ſey probirt/ vnd gewiß Gott angenaͤm/ welchen Gott als ein ver=
F037-020,18 bogens liecht auff ein Leuchter ſtecken/ im ſchein vnnd glantz zu geben/ ſein lehre vnd leben mit
wunderzeichen verſigle/ ſein wandel vnd ſtand zu gemainer ruhe vnd Concordiam, als einen ſpiegel herfuͤr ziehe/ wie Gott
allzeit gethon bey ſeinen rechten geliebten Mitburgern vnd Con=
F037-020,19 cordiſten im alten Teſtament/ ſo wol als im newen. Aharon wurd zum Prieſterthumb erklārt mit
wunderzeichen/ eben auch alſo hat Chri=
F037-020,20 ſtus ſeine Apoſtel/ Martyrer/ vnd Biſchoff der Statte Gottes/ jeder=
F037-020,21 zeit mit ſolchen wunderzeichen beſtaͤttigt/ darumb ſie billich ſich allein in Gott erfrewt vnd glorirt
haben/ vnd wir auch. Concordia alter vnd newer Zum dritten/ befindt ſich auch dieſer vnderſchied zwiſchen bayden
Staͤtten vnnd Concordien/ die guten gerechten erwarten jhr lob/ preiß vnnd Coronam erſt dort in jener Welt von Gott/
Du biſt mein glori vnd lob/ du wirſt mich erhoͤhen/ ſpricht die Statt Gottes zu jrem Koͤ=
F037-020,22 nig/ als dann wird ich ſtatt werden/ wann ſein glori am Juͤngſten tag wird herfuͤr brechē/ Hie zwiſchen
hat der hunger nach der gerechtigkeit ſein lpatz/ Aber die Burger Babylonia e,die falſchen Concordiſten/ Se=
F037-020,23 cten/ vnnd boͤſe Chriſten/ die jucken hie in dieſer zeit einander wie die Eſel/ loben vnd preyſen
einander/ reden einander das lob/ vnnd begern gelobt zu werden/ vnd Ranni, groſſe Magiſtri, gute Leuth/ hohes ver=
F037-020,24 ſtands genandt zu ſein/ wer das nicht kan oder thun wil/ der iſt grob/ vnd taugt nicht in dieſe Welt/
ſprechen ſie: Er iſt ein frommer menſch/ kan nichts dann frum̄ ſein/ taugt nicht vnder die Leuth: Wo dann hin̄. Gott
hat das fromme/ einfaltige jhm außerwoͤhlt: Lieben Bruͤder/ be=
F037-020,25 dencket eweren beruff/ ſagt der Apoſtel/ daß Gott nicht das hoch/ das reich/ weiß/ ſtarck oder gelehrt
nach der Welt erwoͤhlert hat/ ſondern das ſchwache/ arme/ krancke elende: Gott hat ſeiner Statt Hieruſa=
F037-020,26 lem ſchatzkam̄ern nur den kleinen demuͤtigen/ gehorſamen geoffenbart/ nicht den weyſen vor dieſer
welt/ nicht den rhumſichtigen/ ehrgeitzigen/ geltduͤrſtigen/ die einander loben vnd liebelen/ vnnd einer auff den an=
F037-020,27 dern ſchawt/ vnnd keener dem andern unhertzen was gutes guͤnt vnnd trawt/ vn̄ all vor Gott nichts
dan̄ Heuchler ſind: vn̄ zu den ſchlimalau=
F037-020,28 bigē Burgern der Statt Babel gehoͤrn/ wie Chriſtus ſaget zu dē Pha=
F037-020,29 riſeern vnnd Schrifftgelehrten/ wie kuͤndt jr/ ſprach er/ glauben/ die jr her von einander nembt/ vnnd
die her/ die von Gott allem iſt/ nicht ſu=
F037-020,30 chet/ darmit Chriſtus gut rund anzaigt/ daß die ehrſuͤchtigen nicht zu ſeiner Concordiā gehoͤren/ ja
daß wahrer Glaub vnd Ehrgeitz nicht in einem ſtall ſtehen kuͤnnen/ dan̄ der wahre Glaub macht demuͤtiger/ ehr=
F037-020,31 geitz macht auffgeblaſen/ wahrer Glauben verurſacht/ daß du dich ſel=
F037-020,32 berſt verſchmaͤchts/ vnder den dienſt Gottes dich begebſt/ vnnd berait ſeits vmb Gottes willen alles
auffzugeben Ehrgeitz leſt ſich nit vexirn/ leſt jr nichts an ehren nehmen/ ſchreibt jr alles zu/ ſie kann vnd waiß es al=
F037-020,33 lein alles. Jn ſumma/ wo ehrgeitz iſt/ da iſt kein rechter Glauben/ kein rechter Burger. Hieruſalem
iſt der ehrnſuͤchtig geiſt. Wo aber wahrer Glauben iſt/ da iſt auch wahre demut vnnd gelaſſenheit/ ć Chriſtus ſtrafft die
Leuth/ daß ſie von einander groſſe ehr ſuchen/ da keine zu fin=
F037-021,01 den iſt/ wie kann ein Menſch dem andern wahre ehr geben oder nehmen/ weil ſolche allein von Gott
kumbt/ aller Menſchen glori vnd herrligkeit iſt hew vnd ſtrey. Da Herodes von den Leuthen die zugeſchrien her an=
F037-021,02 nam/ da fraſſen jn die wuͤrm/ ć Aber ſonderlich beredts/ vnnd ſtrafft Chriſtus die Phariſeer/ daß ſie
einander alſo vor den Leuthen/ mit jrein bucken vnnd huͤtlein rucken verehrten/ auß falſchem hertzen vnnd ſchein/ auch
ſolche eytelkeit von einander begerten/ vnd die ehre ſo von Gott iſt/ fahren lieſſen/ nicht darnach trachteten: ſolche glori
vnnd ehr ſo von Gott kumbt/ iſt das gezeugknuß eines guten gewiſſens/ das iſt/ ſagt S. Paulus/ vnſer rhum vnd glori/ das
gezeugknuß eines guten ge=
F037-021,03 wiſſens/ ſolches aber erwaͤchſt auß guten wercken/ Goͤttlicher lieb/ vnd rechtgeſchaffener einigkeit
vnd Concordia mit allen Heiligen. Da ent=
F037-021,04 egen die Welkinder ſich gloriren vnd rhuͤmen jrer boͤſen werck: haiſ=
F037-021,05 ſen das boͤß gut/ vnnd das gut boͤß/ doͤrffen thum wie ſie lehren/ als gute werck ſchaͩlich: boͤſe werck
fuͤrderlich zum ewigen leben weren/ ć vnd der jm recht nachſin̄t/ ſolches wahr ſein befindt. Dann die Burger der Statt

Babel/ die boͤſen Concordiſten/ werdē zwar ein ewiges ſchebigs leben haben/ nicht kuͤrtzer dann die Burger der Statt
Gottes/ aber die=
F037-021,06 ſe in ewiger freud/ jene im ewigen laid. Darumb ziehen ſie mit ſolchen fehlſtricken vil zu der ewigen
verdamnuß/ wer ein hertz hat/ der ſin=

